
Bu kitab Rəsul Murovdağlının  oxucularla ilk görüşüdür. 
Kitabda yurd-yuva həsrətli, el-oba nisgilli  bir şairin ürək döyüntüləri 
açıq-aşikar eşidilir.  

Siz oxucular kitabı vərəqlədikcə Rəsul Murovdağlının bir-
birindən gözəl deyimlərinin şahidi olacağınıza əminik. Gənc şairin 
yaradıcılığının özünəməxsus xüsusiyyətləri  könlünüzü oxşayacaq,  
onun könül çırpıntılarına şərik olacaqsınız..  Bu kitab  Kəlbəcər 
poeziyasının kiçik bir yarpağı olsa da, inanırıq ki, könüllərdə özünə 
yer tapa biləcəkdir. Kitab geniş oxucu kütləsi üçün nəzərdə 
tutulmuşdur. 

ÖN SÖZ 

ALIN  YAZILARI  FƏLƏKDƏN GƏLİR 

Mən illərdir ki, bir tədqiqatçı kimi Kəlbəcər ədəbi 
mühitini izləyirəm.. Yeri gəldikcə hətta özlərindən 
xəbərsiz yaradıcı insanların yaşından, mənsubiyyətindən 
asılı olmayaraq xoşuma gələn poeziya nümunələrini  
qədirbilən dəyərli oxucularla bölüşməyi özümə mənəvi 
borc bilirəm. 

İndiki elektron cəmiyyətdə bu daha da asandır. Çünki, 
hər bir yazarın, şairin, yaradıcı insanın özünün yaradıcılıq 
səhifəsi var və çox asanlıqla oradan istədiyin yazı 
nümunəsinə baxmaq və fikir yürütmək olur. 

Elə Rəsul Murovdağlının şeirləri ilə də belə tanış 
olmuşam. Oxuduğum ilk şeirlərindən hiss etdim ki, bəzi 
şairlər kimi barmaq hesabına heca tutub şeir qoşanlardan  
deyil. Demək olar ki, uzun müddət onun yaradıcılığını 
izlədim. Sonda qərara gəldim ki, Rəsul Murovdağlının 
yaradıcılığı da Kəlbəcər poeziyasının tərkib hissəsidir və 
bu haqda təhlillə bir publisist yazı  yazmaq daha da uğurlu 
olar. Onda oxucular da gənc şairlə yaxından, olduğu kimi 
tanış olarlar. 

Onun gəraylıları, qoşmaları, təcnisləri diğər Kəlbəcər 
şairləri kimi kökdən qaynaqlanır, klassik el ədəbiyyatı 

nümunələrindən qidalanmış və ümumi klassikamıza 
söykənmiş bir yaradıcılıqdır: 

İlahi, nə qədər  şükr etsəm azdı, 
İsti  ocağımın  közünə  şükür. 
Elə  təb  vermisən bulaq  tək  duru, 
Könlümün  dəyərli   sözünə  şükür. 

Qaldım özüm kimi, nə  qədər  varam , 
Mən  Vətən  adında  varlığa  yaram. 
Yalanla, yanlışla  olmadı  aram. 
Verdiyin  doğruna, düzünə  şükür . 

Yaradıcılığına şükranlıqla yanaşmaq, özünü dərk 
etməkdən irəli gələn bir nüansdır. Bu hələ klassik 
şairlərimizdən qalma adət-ənənələrdən birincisidir.  

Bu isə bir daha bütün yaranışların sahibi Allah 
olduğunu dərk etmək deməkdir. Elə şairlərə də söz ilhamı 
Tanrı tərəfindən əta olunmuşdur. Tanrının varlığına min 
şükür. 

Rəsul Murovdağlı yurd-yuva itirmiş el 
şairlərimizdəndir. Ona görə də çox  şeirlərinin heç olmasa 
bircə beytində bu ağrını, bu yurd-yuva  nisgilini,  el-oba 
həsrətini eşidirsən: 

Vətənə  vurğunam, Vətənə  yaram, 
Düzündə torpağam, dağında qaram. 
Aqilə, alimə hörmət, ehtiram, 
Qanmaza, nadana  biz  istə  məndən... 

...Rəsulam, haqq  üçün  kəsilsə param, 
Şeytana uymaram özümlə varam. 
Süfrəmdə tapılmaz bir  tikə haram, 
Doğruya  yar  çağır,  düz  istə  məndən. 

Ustadanə bir çağırışdır. Rəsul Murovdağlı gənc olsa 
da oxucusu olan şairlərdəndir. Bu ondan irəli gəlir ki, 
yazdığı şeirlər yerli-yataqlı, məna çalarları ilə zəngindir. 
Onun çox şeirlərində özünüdərketmə duyulur və bu gənc 
bir yazar üçün müsbət keyfiyyətlərdən biridir: 

Zalım  fələk, eşit  məni  bir  dəfə, 
Yıxma  arzuların   boşuynan  məni. 
Çəkmə  imtahana kədərlə, qəmlə, 
Sıxma  gözlərimin  yaşıynan  məni... 

...Murovdağlı  gələ  bilmir  özünə, 
Alışarsan  vətən  adlı   közünə. 
Qoyma  tərəzinin  eyni  gözünə, 
Satqınnan, xainnən, naşıynan  məni. 

Tanrı heç kimsəni naşıya, satqına, dilbilməzə rast 
eləməsin. 

Şairin məhəbbət mövzusunda yazdığı qoşmalarda da 
özünəməxsus yanımcıllıq hiss olunur: 

Yaxın  dur  başını  sinəmə  söykə,  
Silim  gözlərinin  yaşın,  ağlama. 
Hər  nə  cür  istəsən  çəkim  nazını, 
Əzim  ürəyimin  daşın, ağlama. 

Şirin  xəyallara  səninlə  dalım, 
Dodaqdan-dodağa  pay  olsun balım. 
Dərdini  könlündən  qopardım  alım, 
Yaz  edim  ömrünün  qışın,  ağlama… 

     Şair gənc olmasına baxmayaraq, zamanın gərdişini 
görməyi bacarır və yeri gəldikcə misralara dönüb poeziya- 
sevərlərin dilinin əzbəri olur: 

….Rəsul doğru söylər, doğrunu səslər, 
Könlündə Vətənə məhəbbət bəslər. 
Mayası  zinayla tutulan kəslər, 
Xəlvətdə doğular, yalannan gələr. 

Sözü, fikri qaydasında və tutarlı deyəndə daha tez 
diqqəti özünə çəkir. Həqiqətən də məlum bir məhəbbət 
hekayəsinin acı sonluğu yalnız belə deyilə bilər, 
poeziyanın dili ilə. 

Rəsul Murovdağlının şeirlərində el-obasına, habelə 
evinə, ailəsinə  böyük bir bağlılıq görürsən. Oxuduqca şair 
ürəyinin həssalığı, səmimiyyəti boy verir misralarından: 

 
Neçə ki, sən varsan, canımda  can var, 
Güləyən  üzümsən, atam balası. 
Dar gündə, gen gündə arxam, dayağım , 
Əyilməz  dizimsən, atam balası. 
 
Eldə  qoşa  gəzər  səninlə  adım, 
Tələ  qura  bilməz  qohumum, yadım . 
Könlümdə sevincsən, ağzımda  dadım, 
Ən  şirin  sözümsən, atam balası. 
 
Aqilsən, seçirsən  namərdlə, mərdi, 
Şükür  eyləyirsən Tanrı  nə  verdi. 
Bölər  Murovdağlı  səninlə  dərdi, 
Sən mənim  özümsən, atam balası. 
 

Bəzən elə şair olur ki, onun yaradıcılığı haqqında 
yazmaq istəyəndə neçə-neçə  şeirinin üstündən keçməli 
olursan ki, mənalı bir deyimə rast gələsən. Sevindirici 
haldır ki, Rəsul Murovdağlının hər hansı bir şeiri haqqında 
yüksək fikir söyləmək olar və mən özlüyümdə bu qənaətə 
gəldim. 

Şairin bir qoşmasına da nəzər salsaq görərik ki, hər 
beytinin, hər bəndinin mənası ustadnamə səviyyəsində 
deyilmişdir: 

Dünyaya  aldanma  ağılsız  bəşər, 
Qarğa  durna  kimi  səf  çəkə  bilməz. 
Könlü  xəyanətlə  yoğrulan  kəslər, 
Dosta  məhəbbəti  saf  çəkə  bilməz. 

Həqiqətdə belədir. Könlü xəyanət yuvası olanlar 
dostluqda mükəmməl ola bilməzlər. Həmim şeirin digər 
bəndi: 

Yoxla  bu  dünyanı əzəldən  bəri, 
Qanmaz  anlamayıb  hardadır  yeri. 
Həsrətlə, hicranla  yanmayan  biri, 
Ürəkdən bir  dəfə  off çəkə bilməz. 

Həsrəti, hicranı olduğu kimi yaşamayan kimsə 
ürəkdən “off” deyə bilməz. 

Qaçqınlıq-köçkünlük həyatı gənc ikən şairi bişirib. 
Həyatın hər üzünü görüb Rəsul Murovdağlı. Ona görə də 
yazdıqlarında  həyat olaylarını olduğu kimi nəzmə çəkə 
bilir. 

Şairin təbi İlahi tərəfindən olmayanda, poeziyası da 
quru olur.. Oxuyanda çalışırsan ki, tez əl çəkəsən.. Amma 

Rəsul Murovdağlı poeziyasında belə deyil. Oxuduqca 
düşünürsən. Xoşbəxt şair odur ki, oxucusunu düşünməyə, 
dərk etməyə vadar edir: 

 
Yollarım  üstündə  qurulub  tələ, 
Qarşıda  gözləyən  sınaq  var  hələ. 
Milyon  tülkü  ola, kələknən  gələ, 
Halal  zəhmətimdən  nəf  çəkə bilməz. 
 
Bir  dərdsiz  tapmadım məni  ağlıya, 
Acı  hicranımı  alıb  dağlıya . 
Dünya  görk  eylədi  Murovdağlıya,- 
Ağıllı,  dünyada  kef  çəkə  bilməz. 
 

Nə gözəl bir deyim. Düşüncəli, ağıllı adamlar çətin ki, 
belə bir zamanda qayğıların, dərdlərin girdabında kef çəkə 
bilsinlər. Var ol, şair. 

Şairin bütün şeirlərində belə ibratamiz deyimlər var və 
çoxdur: 

Taleh də, qismət də bəllidi-bəlli, 
 “Alın yazıları”   Fələkdən  gəlir. 
Alıb  bu  dünyadan  aparan ölüm, 
Əzrail  adlanan mələkdən gəlir. 

Zirvənin  urvatı  başında  qardan, 
Sevginin  urvatı vəfalı  yardan, 
İnsanın  urvatı  həyadan, ardan, 
Süfrənin  urvatı  çörəkdən  gəlir. 

Toxun  nə  xəbəri  olacaq  acdan. 
Əyər  haramdısa  hay  umma  tacdan. 
Çibinə  bərəkət  halal  qazancdan, 
Təknəyə  bərəkət  ələkdən  gəlir. 

Hicrana  tuşdursa  ürək  yanacaq, 
Dəmir  əyiləcək, polad  sınacaq. 
Tərbiyə, mərifət, ədəb, qanacaq, 
Hamısı   beşikdən, bələkdən  gəlir . 

Anlamaz  sözümü  hər  ağlı  dayaz, 
Qartala tay  olmaz  nə  ördək, nə  qaz. 
Yaz  ay  Murovdağlı, dərin düşün yaz, 
Görsən  yazdıqların  ürəkdən gəlir.  

Gözəl ustadnamədir, qardaş. Rəsul Murovdağlı 
yaradıcılığı haqqında nə qədər desən xoş söz  demək  olar. 
Amma hər şey qədərində olanda daha gözəl olur. 

Məqamı olduğu üçün maraqlı bir nüansa da toxunma 
istəyirəm.  

Rəsul Murovdağlını  Kəlbəcər el şairlərindən miras 
qalan köhnə adət-ənənələrin davamçılarından saymaq olar. 
Bunu  onun neçə-neçə tanınmış el şairləri ilə şeirlə 
məktublaşmasından görmək mümkündür. Dövrün tələbinə 
uyğun dərdləşmələri, şeirləşmələri oxuduqca insanın ruhu 



 Hicran əsiriyəm DƏRD QALASINDA 

11 

dincəlir. Bütün bunların özü də gənc bir şair üçün uğur 
deməkdir. 

Hörmətli oxucular. Sonda Rəsul Murovdağlıya uğur 
diləməklə, bu kitabın dəyər və qiymətini Sizlərdən 
gözləyirik. Yeni-yeni uğurlar, şair. O gün olsun ki, doğma 
yurd yerlərindən dostlarını haraylayasan. 

Şair-publisist Yusif Hüseyn. 
Azərbaycan Yazıçılar Birliyinin üzvü, 

“Qızıl Qələm” mükafatı laureatı.      

Xırdalan. 
08 noyabr 2016 cı il. 

MUROVDAN GƏLƏN SƏS 

Kəlbəcəri və kəlbəcərliləri yaxından tanıyanlarin bir 
qənaəti var: hamısı şeir, söz xəstəsidir. Nə dərəcədə doğru 
fikir olduğuna qəti qərar verə bilmərəm, amma, görünən 
dağa nə bələdçi... Hələ Kəlbəcərli günlərimizdə təbinə, 
qələminə vurğun olduğum neçə-neçə söz aşıqləri, şairlər, 
sinədəftər aşıqlar gəlib keçir gözümün önündən. Çoxu 
yurd həsrətinə qatlaşa bilmədi, elə köçkünlüyün ilk 
illərində nəğməli ürəkləri Kəlbəcər deyə-deyə susdu. Bir 
qismi isə belə demək mümkündürsə, yaşayır hələ ki...  

Doğrusu, Rəsul  Murovdağlını tanımırdım. Sosial 
şəbəkədən uzaq idim. Ucqar bir kənddə oturub öz-özümə 
danışırdım. FB-a gəlməyim də sırf təsadüfün nəticəsi oldu. 
Burada bir çox qələm sahiblərini tanıdım və yaradıcılıq 
əlaqələri qura bildim. Belə qələm sahiblərindən biri də 
Rəsul müəllimdir. Əvvəllər elə bilirdim ki, ədəbiyyat 
müəllimidir, yanılmışam, o da mənim kimi vaxtında 
yolunu düz seçməyib, nə isə... Ədəbiyyatımızı bilmək 
hamımızın borcudur. Şair, söz bolluğunda önə çıxmaq, 
gözə görünmək çətin işdir... 

Xəyallarım, apar məni 
Dərdi- sər olmayan yerə. 
Ömür biçilmiş biçənək 
Hicran vər olmayan yerə... 

və ya 

Zülüm geyib qara kürkü, 
Gətirməsin qorxu-hürkü. 
Aqil kürsüsündə tülkü, 
Çaqqal nər olmayan yerə. 

Yurdu talanmış qələm əhlinin bundan ümdə arzusu ola 
bilməz. Axtarmaqla yaxşı şeir yazmaq olmaz, İlham 
deyilən İlahi vergi  olmasa. Amma söz adamı ətrafını 
görməyi bacarmalıdır. 

Təbiət dəyişib, zaman dəyişib, 
Ağacın budağı bar da saxlamır... 

haqlı gileydir. Allahu Əkbər deyib - baş kəsənləri, Ya 
Allah deyib - ev yıxanları, Allahdan başqa hər şeyə 
tapınanları görəndə: 

Yadına salmaya Allahı  insan, 
Üz tuta ocağa, pirə qorxuram. 
Göydən başımıza bəlalar yağa, 
Bəşər əsir ola şərə, qorxuram...- 

-demisən, qorxduqların başımıza gəldi. 
Qələmdən yapışan hər kəs yurd ağrılarımızı dilə 

gətirib və gətirəcək: 

Başım qarlı zirvələri andırır, 
Bir urvatsız yaşa sarı gedirəm. 

Vətən adlı arzularım daşdaşıb, 
Daş görürəm, daşa sarı gedirəm. 

Təbii və gözəl deyim. Kəlbəcəri itirmiş adam urvatlı 
yaş-ömür yaşaya bilməz. Daşa sarı getməyin nə demək 
olduğunu sənin kimi yaşayanların hamısı yaxşı bilir, şair! 
Darıxmağı da özünəməxsusdur bizim Rəsulun: 

Təbiət təbimə yaman bəzəyir, 
Boran, tufan olur mən darıxanda. 
Ağlayır, buludlar sıxır gözünü, 
Leysan yalan olur mən darıxanda. 

Darıx... istədiyin qədər...! Allah müraciətlə yazılmış nə 
qədər istəsən şeirlər var:  

...Kəbin kəsdirmişdin qəmlə ömrümə(könlümə) 
İndi eylədiyin toya bax, Allah!..  

“Sənə bir toy tutaram ki”!...-xalq deyimini 
xatırlayırsınızmı, dəyərli oxucular ?! 

Təcnisləri, qoşmaları, gəraylıları, divaniləri Rəsul 
müəllimin klassik şeir formalarımıza yaxşı bələd 
olmasından xəbər verir: 

Xəyalım dağlarda dönübdü ova, 
Ovçu ol, bir az da ov ara, baxtım. 

Şil- şikəst arzuma qəm dəryasında 
Umidsiz çəkdiyim avara baxdım... 

uğurludur. Şeirlərindən hasil olan  qənaətlər söz sevən 
adam kimi məni qane elədi.  

...Rəsul, Vətən deyib olarsan dəli, 
Bu qədər ağrını baş çəkə bilməz... 

Heç fil də çəkə bilməz, Rəsul Murovdağlı, amma, baş 
- çəkməyə borcludur, çünki, Kəlbəcər deyilən bir cənnət 
diyarla qucaqlaşmaq haqqımız var bizim. 

Şairin bir şeri üzərində xüsusilə dayanmaq istərdim. 
Fərqli bir şeirdir, həm məzmun, həm də deyim sarıdan: 

Fələk yaman zülümkardı, 
Ömrümü dözümdən asıb... 

...Bəndəm burub, tağ götürüb, 
Xorum büküb, bağ götürüb, 
Murovdağdan dağ götürüb, 
Dağımı gözümdən asıb... 

Kəlbəcərdə yaşamış, kənd həyatının bütün 
incəliklərinə bələd olan bu bənddəki sözzlərin məna 
yükünün nə olduğunu yaxşı dərk edə bilərlər: 

...Vərəq üstə düzüb məni, 
Qəlbimi sözümdən asıb... 

 
İlk baxışdan giley kimi görünsə də, misralardan bir 

razılıq, məmnunluq duyulur. Şair maraqlı və ibrətamiz bir 
sonluq yaradıb: 

 
...Eyləyibdi dar ağacı, 
Özümü özümdən asıb. 

 
...Başqa şərhə ehtiyac qalmır. Rəsul Murovdağlının  

özünəməxsus  dəsti xətti  var.  
Uğurlar diləyirəm,  Rəsul Murovdağlı. 
 

 Əlövsət Saldaş  

El şairi  

27.10. 2016 
   

 

 

 

 



D A Ş A 

S A R I 

ŞÜKÜR 

İlahi, nə qədər  şükr etsəm azdı, 
İsti  ocağımın  közünə  şükür. 
Elə  təb  vermisən bulaq  tək  duru, 
Könlümün  dəyərli   sözünə  şükür. 

Qaldım özüm kimi, nə  qədər  varam , 
Mən  Vətən  adında  varlığa  yaram. 
Yalanla, yanlışla  olmadı  aram. 
Verdiyin  doğruna, düzünə  şükür . 

Ömrümün  nərdini  zər  azdırmadı, 
Zəhmətdən bezmədim, tər  azdırmadı, 
Şeytan  azdırmadı, şər  azdırmadı, 
Rəsulun  yoluna, izinə  şükür. 

2015 

ƏLVİDA 

Kəlbəcərdən  yadigar son şeir 

Gedirəm, bəlkə də  qayıtmadım  heç, 
Qarayla  bəzənmiş  yazım, əlvida! 
Barmaq  oynatdığım  pərdə, təzənə, 
Mənim  öz  sirdaşım,  sazım, əlvida! 

İndidən  qaçıbdı  bax  ağzımda  tam, 
Bilmirəm  neyləyim  yerimdə  matam. 
Qələmim, dəftərim, məktəbli  çantam, 
Küskün  gündəliyim- yazım, əlvida! 

Bu  ana  torpağa  süzülən  yaşım, 
Qorxuram son  ola itə  yaddaşım. 
Şenlik  dediyimiz  ay  qara  daşım, 
Çiçəkli  çəmənim, nazım, əlvida! 

Yazıram  qarşımda  islanır varaq, 
Sanki  son  günümdü  olmuşam  qonaq. 
A  qeyrət  simgəmiz, ay  ana  torpaq, 
İsmətli  gəlinim, qızım, əlvida! 

Şirin  bulağımız, sərin  havamız, 
Ağlama  Dikyurdum- qeyrət  qalamız. 
Atamın  zəhməti  kasıb  komamız, 
Sizi axtaracaq gözüm, əlvida! 

  27.03.1993 

ÜRƏYİMDƏN 

KƏLBƏCƏRƏ YOL GEDİR 
   
 

Gəlin yarın, ürəyimi yoxlayın, 
Ürəyimdən  Kəlbəcərə yol gedir. 
Arzularım boynun büküb  hey baxır, 
Xəyallarım  ana  yurda  lal gedir. 
 
Daşa  dönüb  qayasında  qalmadım, 
Çiçək  olub  çəmənində solmadım. 
Bircə  xoşbəxt  arı  qədər  olmadım, 
Yuvasına  dodağında  bal  gedir. 
 
Fərqim yoxdu  bu  dağlarda  bir  ovdan, 
Dərdlərimə  üz  çəkirəm qırovdan. 
Uşaq  vaxtın  gətirmişdim  Murovdan, 
Rəsul  indi  Murovdağa  çal gedir. 

AY ANAM KƏLBƏCƏR, 

HAYIMA  HAY VER ! 
 
Murov  qan  ağlayır  halıma mənim, 
Ay  anam  Kəlbəcər, hayıma hay ver. 
İllərdir qəm yağır  yoluma mənim. 
Donub  buz  bağlamış qışıma yay ver. 
Ay  anam  Kəlbəcər, hayıma  hay ver. 
 
Edib  ürəyimi  dərd oyum-oyum, 
İzn ver havanı  qoxlayıb  doyum. 
Dağların  mehiylə ətrini  duyum. 
Bir  damcı  qoxunu  ömrümə pay  ver. 
Ay  anam  Kəlbəcər, hayıma  hay  ver. 
 
Rəsulam, qürbətdə  bölündüm  para, 
Əllərim  çatmadı  sənintək  yara. 
Gündüzüm də  qara, gecəm də qara, 
Barı  zülmət  olan  gecəmə ay ver. 
Ay  anam  Kəlbəcər, hayıma  hay  ver. 
 
 
 
 



 Rəsul  MUROVDAĞLI  
 

 
22 

 
DƏRDİN  QALASINDA ƏSİR  

 
 
Fələk dara çəkir ağlım kəsəndən, 
Sevinci könlümdə kəsir saxlayır. 
Biraz rəhm eyləmir yaratdığına,  
Arzumu, eşqimi əzir  saxlayır. 
  
Dərd didir qəlbimi quzğun andırır,  
Göz yaşım sel olur göl bulandırır.  
Murovun qoynunda hey dolandırır,  
Ləlöyün gəzdirir, yesir saxlayır. 
 
Rəsulam, boş sayma dolumu mənim,  
İntizar kəsibdi  yolumu mənim,  
Bağlayıb əlimi-qolumu mənim,  
Dərdin qalasında əsir saxlayır. 

QIŞA SARI GEDİRƏM 
 
Başım qarlı zirvələri andırır,  
Bir urvatsız yaşa sarı gedirəm.  
Vətən adlı arzularım daşdaşıb,  
Daş görürəm daşa sarı gedirəm.  
 
Dərd yükündən ürəyimə pay gəlir,  
Gözlərimdən Tərtər adlı çay gəlir,  
Təbiətə bahar gəlir, yay gəlir,  
Mən üz tutub qışa sarı gedirəm.  
 
Rəsulam, ürəyim qaldı virana,  
Aran mənə, mən yük oldum arana.  
Gənclik çağın bada verib hicrana,  
Vurub ömrü başa sarı gedirəm. 
 

2016 

ƏLİNDƏN ÖPÜM 

 
Yolumu Vətənə qaytar İlahi,  
Günündən, ayından, ilindən öpüm.  
Viran bağcasından, talan bağından, 
Sönmüş ocaqların külündən öpüm.  
 
İstər şimşək kimi gurlasın, çaxsın,  
İstər yağış olub üstümə axsın.  
Əl verim, bir dəfə əlimi sıxsın,  
Önündə diz çöküm, əlindən öpüm. 
  
Vəfasız çağırsın, dağlasın məni,  
Bir gecə mehmanı saxlasın məni,  
Qoynuna sığınım ağlasın məni,  
Mənə ağı desin, dilindən öpüm.  
 
Rəsulam, doymadan doyunca baxım,  
Könlümdə həsrəti  yandırım, yaxım.  
Dağlardan süzülüm, dərəylə axım, 
Tərtərə qarışım selindən öpüm. 

XƏYALLARIM 

 
Tutub  alın  məni  mənim əlimdən, 
Doyunca  ağlayın, ay  xəyallarım. 
Zorla  yaşatdınız, ümüd  verdiniz, 
De  indi  dağlayın, ay  xəyallarım. 
 
Ömrümün  baharı  boranlı  qışdı, 
Dərdim  dərya  oldu  həddini  aşdı . 
Sizə  yar  olmadım  mən  başı daşdı, 
Gözümdə  çağlayın, ay  xəyallarım. 
 
Daha  nə  söz  salıb  dindirin  məni, 
Demirəm  bir  daha  güldürün  məni, 
Öldürün, öldürün, öldürün  məni, 
Sonra  yas  saxlayın, ay  xəyallarım. 
 
Saldı  Murovdağlı  özün  azara, 
Həyat   sevincimi   çəkdi  bazara. 
Məni  ana  yurdda  qoyun  məzara, 
Gözümü  bağlayın, ay  xəyallarım. 

          KƏLBƏCƏRƏ 
 
Kaş ki, saymayaydı  vəfasız  məni, 
Çataydı  çəkdiyim  ah  Kəlbəcərə. 
Gecələr  hicranla  qol  boyun  olub, 
Gah  özümə yandım, gah  Kəlbəcərə. 
 
Həsrəti  könlümdən  yola   bilmədim, 
Gəldi  hardan  tutdu  bəla  bilmədim , 
Uzaqdan  qoxusun  ala  bilmədim, 
Desin  dərdlərimi  meh  Kəlbəcərə, 
 
Rəsulam, bu  hicran  qəddimi  əyib, 
Didib-parçalıyıb  könlümü   yeyib. 
Kəlbəcər  imanım, dinimdi  deyib, 
Baxıb  and  içirəm  şah Kəlbəcərə. 
 

2014 

DAŞDAŞIR 

(təcnis) 
 
Körpə  arzularım qara  bağlayıb, 
Daşa  dönüb, ürəyimdən daş daşır. 
Uzaqlaşıb, perik  düşüb  sevincim, 
Dərdim, qəmim havalanıb daşdaşır. 
 
Gecə-gündüz  hey  cağırdım yarım, can, 
Kimsə  qəmə  yar  demədi  yarımcan. 
Xəyallarım  iməkləyir  yarımcan, 
Gözü  yaşlı  ümidlərim daşdaşır. 
 
Rəsul  dərdi  dərd  bağından dərdi  min, 
Dözdü, çəkdi  çəkilməyən  dərdi min, 
Zərrəsini  daşa  versəm  dərdimin, 
Daş  yarılar, dərdim  açar  daşda  şır. 
 

2016 

DAŞDAŞIR  
 

Vətən  həsəritiylə  bir il də keçdi,  
Doğma ocağımda közüm daşdaşır. 
Dönəcəyim yollar  qan, qada  qoxur. 
Gəldiyim yollarda  izim  daşdaşır 
 
Sevinc  uzaqlardan  eyləyir  seyr, 
Hicran  quduzlaşıb  qəlbimi  yeyir, 
Dərdim  dilə  gəlib  Kəlbəcər  deyir, 
Canımdan  can  alır,  dizim  daşdaşır. 
 
Tanrı da  duymadı  mənim  səsimi, 
Rəsul  harayına  çağırsın  kimi? 
Ah  çəkir, sızlayar  könlümün  simi. 
Təbim  lal  dayanır, sözüm daşdaşır. 

 
2016 

 
 
 
 
 
 



 Hicran əsiriyəm DƏRD QALASINDA 

 29 

           
           VƏTƏN SEVGİSİ 

 
Dağlara baxmaqdan zarıncı düşdüm, 
Zarıyır içimdə Vətən sevgisi. 
Dərdə qanad olub, hicrana çidar, 
Qarıyır içimdə Vətən sevgisi. 
 
Qışa bağlı qaldım itdi yay,  Allah, 
Xoşdu hər nə versən mənə pay, Allah. 
Vətənə bağlıyam şükür, ay Allah. 
Yarıyır içimdə Vətən sevgisi. 
 

Göz yaşım Tərtərə bənzədi, daşdı, 
Ömrümü apardı, özümü aşdı. 
Rəsulu öldürüb, gözləri yaşdı, 
Arıyır içimdə Vətən sevgisi. 

2016 

*EY TÜRK OĞLU, AYAĞA QALX* 

 
Tarixlərin bağrın yaran, 

Tarixinə qayıt,  

Oyan.  

Yuxulamaq vaxtı deyil,  

Ər kimi dur,  

Mətin dayan.  

Yer üzündə bir divan da, 

Qur...  

Kim səni istəmirsə.  

Selə dönüb, daşdan daşa, 

Vur... 

Kim səni istəmirsə.  

Yu qəlbindən qaraları,  

Yuyub apar,  

Üstüylə ax.  

Ey türk oğlu ayağa qalx!   

Özlüyündən uzaqlaşma,  

Özündə qal,  

Sən özün ol.  

Tarixinə qayıtmağa, 

Keçməlisən...  

Uzun bir yol.  

Çıxart qından qılıncını,  

Vur dünyaya,  

Qoy titrəsin.  

Bu cahana bir tarix yaz,  

Hər tərəfdən,  

Gəlsin səsin.  

Aç bəsirət gözlərini,  

Yumma daha,  

Hər yana bax,  

Ey türk oğlu ayağa qalx!   

Əsirləri qısqandıran,  

Türk şanına, 

Bir dastan yaz.  

Zəfərlərdən zəfərlərə,  

Aparacaq,  

Dür dastan yaz.  

Təkrar deyim,  

Özlüyündən heç ayrılma,  

Özündə qal.  

Dalğalansın, 

İşıq saçsın,  

Səmalarda şanlı hilal.  

Yar doluxmuş buludları,  

Göy üzün dəl,  

Bayrağı tax.  

Ey türk oğlu ayağa qalx!   

Bu bir alın  yazısıdı, 

Qəhrəmanlıq..,  

Səndən qalıb.  

Özünə dön,  

Məhf olarsan, 

Satqın, xain tora salıb.  

Kimliyini axtarıb tap,  

Durma,  

İtdi-itən deyib.  

Rəsul kimi... 

Qan yaş tökmə,  

Gecə-gündüz Vətən deyib.  

Bir dəlicə şimşəyə dön,  

Yeri titrət,  

Göylərdə çax.  

Ey türk oğlu ayağa qalx!   

2015 

CƏNAB LEYTENANT 

 
Şanlı tarixlərdə möhür vurduğun,  
Varağın mübarək, cənab leytenant.  
Qəzəbli halını gördü bu dünya,  
Sorağın mübarək, cənab leytenant.  
 
Azğın düşmənlərin qəlbin yandıran,  
Ruhunu, əzmini alıb sındıran,  
Zülmət gecələri işıqlandıran,  
Çırağın mübarək, cənab leytenant.  
 
Rəsul qürur duyur şan-şöhrətindən,  
Alqış toplayırsan məmləkətindən.  
Çıxdın məharətlə dardan, çətindən,  
Sınağın mübarək, cənab leytenant. 
 

2016 

ŞƏHİD ADIN MÜBARƏK 

 
Deyim  ata-anaların diliynən,  
Oğul balam, şəhid adın mübarək.  
Qanıyla dağların döşün bəzəyən,  
Qönçə lalam, şəhid adın mübarək.  
Oğul balam, şəhid adın mübarək.  
 
Arxa getdin, dayaq getdin Vətənə,  
Dar günündə dada yetdin Vətənə,  
Öz  sinəni sipər etdin Vətənə,  
Bürcüm, qalam, şəhid adın mübarək,  
Oğul balam, şəhid adın mübarək.  
 
Sarılmısan bayrağına dövlətin,  
Şərəf, qürur qaynağısan millətin.  
Tanrı açıb qapısını cənnətin,  
Sirli kəlam, şəhid adın mübarək.  
Oğul balam, şəhid adın mübarək. 

2016 

ELLƏR 

 
Canım  Azərbaycan, tacım Kəlbəcər, 
Dilimin  qadasın  alaram,  ellər. 
Vətən  torpağında  şərəflə  gələn, 
Ölümün qadasın  alaram,  ellər . 
 
Zilə  köklənibdi  sazımın  simi, 
Yerindən  titrəyir səbrimin  himi. 
Həyalı, ismətli  Dəlidağ  kimi, 
Dəlimin  qadasın  alaram,  ellər . 
 
Rəsul  ta yaşamır, yalandı, yalan, 
Ürəyi  yurdu  tək talandı,  talan. 
Anam  Kəlbəcərə  vəfalı olan, 
Elimin  qadasın  alaram,  ellər. 
 

2016 

ÜRƏYİMİN  QIŞIDI 

 
Qürbət  yurdun  əsiriyəm, əsiri, 
Məni üzən xəyalların boşudu. 
Baharım, payızım, yayım yad olub, 
Dörd fəsil də ürəyimin qışıdı. 
 
Ha  dirəndim, ha  hicranla yarışdım, 
Sonda   küskün  taleyimlə  barışdım. 
Mən  həsrəti  unutmağa  çalışdım, 
Həsrət  məni  qucağında  daşıdı. 
 
Dərdim  mənə ağı deyən  dil  oldu, 
Bir  günüm  ay, ayım  ağır  il oldu, 
Ümidlərim  alovlanıb   kül  oldu, 
Tək  təsəllim  gözlərimin  yaşıdı. 
 
Acı  hicran  ömrü  zara  gətirdi, 
Sevincimi  ürəyimdən  itirdi. 
Vətən  dərdi  məni  yedi  bitirdi, 
Elə  bilmə  Murovdağlı  naşıdı. 

2015 

BİLMƏDİM 

 
Xəyallarım  iməkləyir,  
Gəzmək öyrədə bilmədim,  
Qırılıbdı qanadları,  
Süzmək öyrədə bilmədim.  
 
Bəxdim kəmi qucaqladı,  
Gözüm nəmi qucaqladı,  
Könlüm qəmi qucaqladı,  
Bezmək öyrədə bilmədim,  
 
Dərd ömrümdə qurdu taya,  
Yetişmədi Tanrı haya.  
Arzularım düşdü suya,  
Üzmək öyrədə bilmədim.  
 
Rəsulam, taleyim qara,  
Doğranıram para-para.  
Bağlayıb ürəyim yara,  
Dözmək öyrədə bilmədim.  

08.03.2015. 

QAYITSAM  
Şair dostum Şəmsəddin Həkərinin eyni adlı şeirini 

oxuduqdan sonra ... 
 

Naşı olmayacam, anam dağları, 
Gözüm kimi qoruyacam qayıtsam. 
İllərdir ki, ürəyim tək  göynəyən, 
Yaraların  sarıyacam  qayıtsam.  
 
Əyiləcəm diz qoyacam torpağa,  
İlan kimi iz qoyacam torpağa,  
Baş söykəyib, üz qoyacam torpağa, 
Bir  doyunca zarıyacam qayıtsam.  
 
Hay salacam dərələrin selində, 
Yalayacam ocaqların külün də. 
Dolanacam çəmənində, çölündə,  
Qurd olacam, qarıyacam qayıtsam. 
 
Utansam da həyasından, arından, 
Pay verəcəm söz bağımın varından. 
Yun əvəzi Dəlidağın qarından,  
Yorğan, döşək sırıyacam qayıtsam.  
 
Murovdağlı ağ bələdi saçına,  
Qurban olub arzuların tacına. 
Qardaş deyib, Kəlbəcərdən, Laçına, 
Ayaqyalın yeriyəcəm qayıtsam. 

YAŞAYIRAM 
 
İllərdir ki, xəyallarda, 
Gəzə-gəzə yaşayıram. 
Vətən əsir, dağlar əsir, 
Dözə-dözə yaşayıram. 
 
Ağlar qalsın dözümümü, 
İlan çalsın dözümümü. 
Allah alsın dözümümü, 
Bezə-bezə yaşayıram. 
 
Gözlərimi tutubdu nəm, 
De, neyləyim mən bəxti kəm?. 
Hər misramda acı bir qəm, 
Üzə-üzə yaşayıram. 
 
Qəm  önündə  diz çökürəm, 
Könlümün  evin  sökürəm. 
Dərdimə avar çəkirəm, 
Üzə-üzə yaşayıram. 
 
Rəsulu el soraqlasın, 
Vətən  dərdin varaqlasın. 
Yaram  çətin  qaysaqlasın, 
Təzə-təzə  yaşayıram. 

MUROV YOLUNDA 

 
Toğanadan  dolanıram Murova,  
Unuduram dərdlərimin çoxusun.  
Ovundursun asta-asta dərdimi,  
Bülbül güldən ilham alıb oxusun.  
 
Ömrüm geyib qaraların qarasın,  
İtiribdi Vətən adlı sonasın.  
Kədər itsin, arzum qurub hanasın,  
İlmə-İlmə bir az sevinc toxusun, 
 
Vüsal olur, hicran itir yuxuda,  
Arzularım tüğyan edir yuxuda,  
Xəyallarım qonaq gedir yuxuda,  
Qonaq gəldim  çin eyləyəm yuxusun.  
 
Rəsulun odunu söndürə bəlkə,  
Gülməyən üzünü güldürə bəlkə,  
Dedim dərdlərini dindirə bəlkə,  
Murov vermir Kəlbəcərin qoxusun. 

7.07.2016  

MƏNİM 

 
Vətən  adlı  həsrətimi, 
Yaddaşıma  yazın  mənim. 
Gülsə  üzüm,  zəhər tökün- 
-Siz,  aşıma  yazın mənim. 
 
Baxmayın  çoxa, azıma, 
Qan  ağlayan  qəm  sazıma. 
Yaza, yaya, payızıma. 
Həm qışıma  yazın  mənim. 
 
Yaman  yerdə  tutdu  qarğış, 
Ocağıma  yağdı  yağış. 
Addım-addım, qarış-qarış, 
Göz  yaşıma  yazın  mənim. 
 
Murovdağlı  yandı  zildə, 
Qoyma  sözüm  qala  dildə. 
Ölsəm  əgər  qürbət  eldə, 
Baş  daşıma  yazın  mənim. 

2003 

MƏN 

 
Neçə ki, əsirsiz, ay ana  dağlar, 
Dünyanın dözülməz kədəriyəm mən. 
Şirinim, ağıya  dönübdü  vallah, 
Sınan  xəyalların  əsəriyəm mən. 
 
Körpə  arzuları  bükə  bilmirəm, 
Yıxılan ömrümü  tikə  bilmirəm, 
Gözümü  Murovdan  çəkə bilmirəm, 
Bir zalım hicranın nökəriyəm mən. 
 
Rəsula  zülmətdi  işıqlı  səhər, 
Vətəndə  Vətənsiz  dözür  birtəhər. 
Doğma  Kəlbəcərin göz  yaşı  Tərtər, 
Qardaş  Laçınımda  Həkəriyəm  mən. 
 

2004 

MUROVDAĞDAN  XƏSTƏ  GƏLİR 

 
Doymayıbdı zalım Fələk, 
Yenə mənə qəsdə gəlir. 
Əhdim, andım süzür gözdən, 
Yanaqlarım üstə gəlir. 
  
Girov qalıbdı dağlarım , 
Talandı bağça-bağlarım. 
Pərən-pərən arzularım, 
Qulaqları səsdə gəlir. 
 
Tərsə döndü ay, il, əs(i)r, 
Üstümə qəmdən  yel əsir. 
Vətən kül oldu, el əsir, 
Ömrüm, günüm nəsdə gəlir . 
 
Qönçə ikən solan könlüm, 
Hicran seli dolan könlüm. 
Vətənə yar olan könlüm, 
Murovdağdan xəstə gəlir. 
 
Xəyallara  dalıb  təkcə, 
Dərdi, qəmi  alıb təkcə. 
Murovdağlı qalıb təkcə, 
Kədər dəstə-dəstə gəlir. 

2015 

APAR  MƏNİ 

 
Xəyallarda, a  telli  saz, 
Ana  yurda  apar  məni. 
Et  bağrımı  tikə-tikə, 
Xırda-xırda  apar  məni. 
 
Qara  geyindim  əyinə, 
Könlümün sevinc  nəyinə?.. 
Çək  Murovun ətəyinə, 
Batır  qarda apar  məni. 
 
Keçək  dağın o  üzünə, 
Baxma  ağlımın  sözünə. 
Bükələ  dərdin  közünə, 
Yandır  qorda  apar məni. 
 
Qürbət  ağardıbdı  başı, 
Nədəndi,  nə bilər  naşı?. 
Ya sevinc  ver, ya göz yaşı, 
Ahu  zarda  apar  məni. 
 
Al  Rəsulu  qonaq  eylə, 
Demirəm ki, qınaq  eylə, 
Vüsalına  calaq eylə. 
Dəfn  et  orda  apar  məni. 

2003 
 
 



 Rəsul  MUROVDAĞLI  
 

 
46 

 
VƏTƏN  HƏSRƏTİM 

 
Murovdan o üzdə qaldı sevincim, 
Çətin bu ah -nalə dinə kiriyəm. 
Tək  kölgəmdi qürbət yurdda dolaşan, 
Gendən baxan elə bilir diriyəm. 
 
Pay almışam gözlərimin selindən , 
Dərd yığmışam qaçqın elin dilindən. 
Fələyin ələyin alam əlindən, 
Üstümə bir  azca sevinc əliyəm. 
 
Aşıq  Şöhrət  bir  bayatı  oxusun, 
Yıxam  didəm  ürəyimin  qorxusun. 
Murovdağdan  alam  yurdun qoxusun, 
Ətəyində  ləlim-ləlim  ləliyəm. 
 
Rəsul, sıxdı qismətimdə  dar  məni, 
Dolandırdı  əhdi, eşqi  kar  məni. 
Məcnun  etdi  Vətən adlı  yar  məni, 
Çarəm yoxdu  mən  də  belə  dəliyəm. 

2015 

VƏTƏNƏ 

 
Ürəyimi  çıxarıram  sinəmdən, 
Hər  gün, hər  ay  aparıram  Vətənə. 
Parasını  qürbət  yedi  bitirdi, 
Para  bir  vay  aparıram  Vətənə. 
 
Ümidlərim  yetişmədi  heç  dada, 
Zalım  fələk  saldı  məni  fəryada. 
Bəzəyirəm  qanlı  qara  xonçada, 
Düzəldib  pay   aparıram  Vətənə. 
 
Qan  süzülür, bəzək alıb  lalədən, 
Ürpənirəm  üstündəki  jalədən. 
Əllərimdə   ürək yanır  nalədən, 
Çəkir  haray  aparıram  Vətənə. 

 
Rəsul Murovdağlı 

 
2000 

AZƏRBAYCAN  TARİXİ 

      
Sıxma   ürəyini  Azərbaycanım, 
Yalanı   pozacaq  ən  yeni  tarix. 
Bu  xalqın, millətin  kimdir  düşməni, 
Hamısın  yazacaq  ən  yeni  tarix. 
 
Zəngəzurun, İrəvanın  hayına, 
Yetişmədik, yaman  gəldik  oyuna. 
Kimlər  o  gün  zəhər  qatdı  payına, 
Şahidi   olacaq  ən  yeni  tarix. 
 
Xainlərin  imzaları  atıldı, 
Qarabağ, Xankəndi   o gün  satıldı. 
Xocavənd  odlara   niyə  çatıldı?... 
Hesabın  soracaq   ən  yeni  tarix. 
 
Tükəndi  taqəti, qalmadı  halı, 
Uşaqlı, cavanlı,  qarı- qocalı, 
Soyqırımla  qucaqlaşdı  Xocalı , 
Qisasın  alacaq  ən  yeni tarix. 

Bülbülü  xarıyla  satdılar  qoşa, 
Qol-qola   bağlandı Laçınla, Şuşa. 
Köçürüb  hamısın  qanlı  yaddaşa, 
Birbəbir  sayacaq, ən  yeni  tarix. 
 

Doğma  Kəlbəcərə  nəs  gəldi  bahar, 
Satdı  sapı  bizdən   olan  baltalar. 
Altmış  min   elini   ağladı   dağlar, 
Yadına  salacaq  ən  yeni  tarix. 
 

Odlara  qalandı   Ağdərə, Ağdam, 
Cəbrayıl, Fizuli  sağalmaz  yaram. 
Tarix  hayqıracaq, deyəcək   varam, 
Rüşvəti   yıxacaq   ən  yeni  tarix. 
 

Yanım, Qubadlı tək odlarda  yanım, 
Zəngilan  alovda  əriyən  yağım. 
Deyəcək  yaşasın  Azərbaycanım, 
Yenidən  doğacaq  ən  yeni  tarix. 
 

Rəsul, ömür  yetməz  yaz  bir  varağa, 
Rəhmət  oxuyacaq  gənc  nəsil, qağa . 
Gün  gələr   satqına, xain alçağa, 
Dar  məzar  qazacaq   ən  yeni  tarix.   
Yenidən doğacaq ən yeni tarix.   

  1998 

Var ol, ey Vətənsevər, Vətənpərvər övlad, yaşa, 
Birləş milli dəyərinlə ,bölünməyən bir vahid ol. 
Gecə-gündüz Azərbaycan- Azərbaycan deyə hayqır,  
Xalqın üçün ver canını, *YA QAZİ OL, YA ŞƏHİDOL*. 
______________________________________ 
 
  

QALDIRA TƏBRİZDƏ BAYRAĞI HAMI 
 
Tanrı bu dünyada bir divan qura,  
Göstərə hər gizli varağı hamı.  
Kim xain çıxıbsa Azərbaycana,  
Tanıya xaini, alçağı hamı. 
 
Qeyrət  qığılcıma bir nədən ola, 
Aclıqda, toxluqda hamı tən ola. 
Birləşə tək canda, tək bədən ola,  
Bölüşə yeraltı qaynağı hamı. 
 
Millətin qəzəbi gözündən dama,  
Göyə fantan vura yığsa da cama.  
Qartaltək şığıyıb üstünə cuma,  
Keçirə düşmənə caynağı, hamı.  

Sapı özümüzdən kimdi baltası,  
Keçirə boynuna xain xaltası.  
Qohum-əqrəbalı dünya arası,  
Silə yer üzündən daşnağı hamı.  
 
İrəvan, Zəngəzur qayıda ora, 
Dərbənd, Qarabağla ayrılmaz para. 
Borçalı,  Bakıyla yanbayan dura,  
Qaldıra Təbrizdə bayrağı hamı.  
 
Amin de, Rəsulun arzusu ola,  
Göy, qırmızı, yaşıl girə qol-qola, 
Dünya  atlasında üç rəng cəm ola,  
Böyük  Azərbaycan torpağı hamı. 
 

1998 

AY QAĞA 
Dəyərli dostum  Cəfər Əzizoğlu ilə bir  
kövrək söhbətdən sonra, dosta ünvanlı 
 
Zaman yenə kövrəldibdi könlümü, 
Vətən adlı yara çəkir, ay qağa.  
Qan süzülür xəncərinin ucundan,  
Yara üstən yara çəkir, ay qağa. 
  
Gəncliyimi atıb-tutur ələkdə,  
Görmür mənim bu halımı fələk də.  
Arzuları dondurubdu ürəkdə.  
Murovdağda qara çəkir, ay qağa. 
  
Durub şirin xəyalımın qəsdinə,  
Baş əydirir acıların büstünə.  
Yox sayılan sevincimin üstünə,  
"Ah"la, "vay"la qara çəkir, ay qağa. 
  
Qorxuram ki, qəmlə ala ağlını,  
Xar eyləyə ömrü-günü dağlını.  
Gecə də, gündüz də Murovdağlını,  
Hədələyir, gora çəkir, ay qağa. 

2016 

MƏNİM 

 
Bir  az  sevincim  var, alın  əlimdən, 
Zarafat   yaraşmır  dilimə   mənim. 
Əzin  ürəyimin  sevinc  tağların, 
Yığın  qəm  şələsin  belimə  mənim. 
 
Ağlımın   dənizi  qalıbdı  çaşqın, 
Süzülən  göz  yaşım üzümdə daşqın. 
Vətəndə   qəribəm, Vətəndə  qaçqın, 
Ümid  səpələyin   elimə   mənim. 
 
Səbrim  dayanıbdı  ta  son  hədlərə, 
Rəsulun   dərdi  də  düşüb  dərdlərə. 
Məni  öyrətməyin   yalan  vədlərə, 
Gəlin  silah   verin  əlimə   mənim. 
 

1999 

İKİSİ APREL 

 
Min doqquz  yüz  doxsan  uchun, yazı da, 
Qara   şal   bağladı  ikisi  aprel. 
Odlara qalandı  yurdu  Şəmşirin, 
Ürəklər   dağladı  ikisi  aprel. 
 
İnsan özü  oldu  dağlarda  ov da, 
Bir  el  itdi-batdı  qarda, qırovda. 
Kəlbəcər  dərdinə o  gün  Murov da, 
Acı  qan ağladı  ikisi  aprel. 
 
Qohumdan, qardaşdan  kəsildi  güman, 
Rəsultək  qəhərdən  yoruldu  zaman. 
Ümidi  qırılan  altmış  min   insan, 
Hər il   yas  saxladı  ikisi  aprel. 
 

1997 

KÖNÜL  YARAM   KƏLBƏCƏRİM 

 
Ayrılmayan bir bütündük, ayırdılar, taladılar, 
Bizi qəmdən kül eyləyib, səni  oda  qaladılar. 
Adımıza, sanımıza qaçqın adı caladılar, 
Altmış minə bir ürəkdin, param-parça yox kəsərim, 
Atam, anam, qardaş-bacım, şirin balam  Kəlbəcərim. 
 
Namus, qeyrət pay olubdu tarixlərdən  öncə bizə, 
Nələr oldu aman Allah, qarğış keçdi məncə bizə, 
Dar günlərdə həyan olub, dayaq olub Gəncə bizə, 
Amma Vallah əvəzi yox, ora mənim şah əsərim, 
Əsir  yurdum, girov yurdum, könül yaram, Kəlbəcərim. 
 
Satqınları tələ qurmuş, aşa bilmir girov, dağdan, 
Əskik  olmur  bircə  an da  çiskin, duman, qırov dağdan. 
İllərdir ki,  ayrılmayıb  gözlərimiz  Murovdağdan, 
Günü-gündən  təzələnir, didir  məni  dərdi-sərim, 
Xəyallarım, arzularım, qeyrət qalam, Kəlbəcərim. 
 
Rəsul, indi  sarsılmışam, qalmayıbdı  dözüm daha, 
Pünhan-pünhan alovlanıb, külə dönüb  közüm  daha, 
Ümidim  yox  çıxa  biləm da sabaha özüm daha, 
Ataların, babaların  deyimiylə  alın tərim, 
Talan  olan, qarət olan, ürək param, Kəlbəcərim. 

    QONAQ  KİMİYƏM 
 
Yenə  paralanır   kövrək  ürəyim, 
Özüm, öz  ömrümə  qıraq  kimiyəm. 
Alovum  əsirdi, közüm əsirdi, 
Piltəsi  qurumuş çıraq  kimiyəm. 
 
Könlüm  bu  həyatdan  sevinc  almadı, 
Dönüb   ilan  olub  dərdi  çalmadı. 
Taqətim  qalmadı, tabım  qalmadı, 
Yazılıb-pozulmuş  varaq  kimiyəm. 
 
Dinmir  Murovdağlı, demə ki, daşdı, 
Hicranın  yığını  qəlbimi  aşdı. 
Baxır  arzularım  gözləri  yaşdı, 
Sanki  son  günümdü, qonaq  kimiyəm. 
 

2010 

MƏNİM 

 
Hələ körpəlikdən dərd çəkirəm mən,  
Yaşıma Kəlbəcər yazarsız mənim. 
Yaz, yay  görməmişəm ağlım kəsəndən, 
Qışıma Kəlbəcər yazarsız mənim. 
 
Ağlımı  çaşdırıb   dillərə  saldı, 
Dərdimi  duyğusuz  illərə  saldı, 
Görsəniz  bu  sevgi  çöllərə  saldı, 
Huşuma  Kəlbəcər  yazarsız  mənim, 
 
Sevincim  qəlbimin  olubdu yası, 
Ömrümü  zarıdır  qəmlərin  xası. 
Dolmuş  gözlərimə  hicran dəryası, 
Yaşıma  Kəlbəcər  yazarsız  mənim. 
 
Rəsulam, yaşadım dumanı, çəni, 
Könlüm  qəmi  sevdi, saçlarım  dəni. 
Əzrail  aparsa  vədəsiz  məni. 
Daşıma  Kəlbəcər  yazarsız  mənim. 
 

04.06.2005 

QONUB 

 
Yenə qanad açıb şair xəyalım, 
Qarlı zirvələrin başına qonub. 
Gözümdən itibdi, candan ayrılıb, 
Girov dağlarımın daşına qonub. 
 
Dolanır  Vətəndə Vətənsiz  hələ, 
Dərdinə Kərəməm, Kərəmə  Lələ. 
Ay  Allah, yandırdın, ta döndər  külə, 
Arzum gözlərimin  yaşına  qonub. 
 
Sönüb qaladığım isti ocaq da, 
Dərd məni ağlayır alıb qucaqda. 
Rəsulun,  ayağı  qaldı qaçaqda, 
Qırov kipriyinə  qaşına  qonub. 

OTUZ BİR MART SOYQIRIMI 

 
Azərbaycan tarixinə  qara günü, soyqırımı, 
Otuz bir mart, unudulmaz acıları qoydu getdi. 
Qundaqdakı körpələri, zalım taxdı süngülərə, 
Diri-diri millətimin dərisini soydu getdi. 
Otuz bir mart, unudulmaz acıları qoydu getdi. 
Bu dəhşəttdən yer titrəyib... Allah... göylər yarılaydı, 
Dünya susdu vəhşiliyə, yumduğu göz kor olaydı. 
 
Odlar yurdu haray çəkdi, gözü qaldı yaşda o gün, 
Şəhidlərin al qanları, Vətən yazdı daşda o gün, 
Bahar çağı arzulara  yas saxladı, qış da o gün, 
Yağı düşmən azğınlaşdı, qanımıza doydu getdi. 
Otuz bir mart, unudulmaz acıları qoydu getdi. 
Nahaq haqqı çəkib dara, haqq yenidən doğulaydı. 
Dünya susdu vəhşiliyə, yumduğu göz kor olaydı. 
 
Murovdağlı yazdığından, kaş ibrətlik söz çıxaydı, 
Tarixləri utandıran, silinməyən iz çıxaydı, 
Ulu tanrım, bu milləti  götürməyən göz çıxaydı, 
Bu dərd axı qəlbimizi  oyum-oyum oydu getdi. 
Otuz bir mart, unudulmaz acıları qoydu getdi. 
Kaş alaydıq bu qisası, bu yaralar sorulaydı. 
Dünya susdu vəhşiliyə, yumduğu göz kor olaydı. 
 

2016 

YURD  ÜÇÜN 

 
Elə  gün  yoxdur ki, haray çəkməyəm, 
Küskün qəlbim paralanır  yurd üçün. 
Acı  hicran didir  məni  durmadan, 
Taqətim yox fürsət  düşüb qurd üçün. 
 
Sevinc  küsdü, gülüş  yaxın gəlmədi, 
Pünhan  çəkdim el  dərdimi  bilmədi. 
İllərdir  qəm yedim  üzüm  gülmədi, 
Sanki  elə  yaranmışam  dərd  üçün. 
 
Ay  Rəsul, bu  həyat  oyundu, oyun, 
Vəziri  tülküdü, ağası qoyun. 
Dünya da  namərdə  əyibdi  boyun, 
Hər  addımda  tələsi  var  mərd  üçün. 
 

2012 

GEDİR 

 
Mən  boyun  əymişəm Vətən  dərdinə, 
Ömrümün  sarayı  sökülüb  gedir. 
Zərrə  sevincimi  dərd qucaqlayır, 
Axır   gözlərimdən  tökülüb  gedir. 
 
Zirvələr  ağ  geyir, örpək  bürünür, 
Xəyallarım  ətəyində  sürünür. 
Dağlara  baxıram  susqun  görünür, 
Dağlar  ürəyimə  çəkilib gedir . 
 
Deyinir hələ də  bu  Murovdağlı, 
Hicrana  əsirdi, itibdi  ağlı. 
Körpə  arzuları  kəfənə  bağlı, 
Torpağın  qoynuna  əkilib  gedir. 

2012 

ÇƏTİN Kİ, 

YAŞAYAM  MƏN İNDƏN BELƏ 
 

Seyyid Süleymanla bir  söhbətdən sonra 
 
Taleyə, qismətə  etibarım  yox, 
Çətin ki, yaşayam  mən  indən  belə. 
Sevincə həsrətəm ağlım kəsəndən, 
Axır  gözlərimdən yaş gilə-gilə, 
Çətin ki, yaşayam mən  indən belə. 
 
Çəkdiyim cəfalar  hədərdi-hədər, 
Aylarım  ilimi  aldadıb  gedər. 
Bilmirəm bu  dərdlə bu  günə  qədər, 
Necə  başa  çıxıb  dözmüşəm hələ. 
Çətin ki, yaşayam  mən  indən  belə. 
 
Ömrümdə  cücərən, dilimdə  bitən, 
Könlümə  dağ  olan, gözümdən  itən, 
Yarım da Vətəndi, yarım da  Vətən, 
Pünhan  alovlanıb  dönürəm  külə. 
Çətin ki, yaşayam  mən  indən  belə. 

Gah  ağı  qaraya, qaranı  ağa, 
Gah  bağı bağçaya, bağçanı  bağa, 
Gah  dağı  arana, aranı  dağa, 
Gecə  daşıyıram  hey  şələ-şələ, 
Çətin ki, yaşayam  mən  indən  belə. 
 
Ağılar  kökləndi  könül  sazıma, 
Ay  Rəsul, ta  bəsdi  dərdi  qazıma. 
Bilmirəm  nə  deyim  alın  yazıma, 
Zaman   yolarımda  qurubdu  tələ, 
Çətin ki, yaşayam  mən  indən  belə. 
 

2016 

BİRTƏHƏR 

 
Vətən  adlı  gözəl  yarım  əsirdi, 
Üzüqara  yaşayıram  birtəhər. 
Dağdan  ağır  şələsi  var  belimdə, 
Yavaş-yavaş  daşıyıram  birtəhər. 
 
Nə  vaxt  meyl  eləsəm  alova  sarı, 
Sən  məni  gəl  qara, qırova sarı, 
İlərdir  baxıram  Murova  sarı, 
Hələ  ümid  qaşıyıram  birtəhər. 
 
Rəsulam,  görmüşəm  üzün  zamanın, 
Əlacı  yox  sağalmayan  yaranın. 
Ürəyimdə  ana  yurdun  hicranın, 
Ovundurub  oxşayıram  birtəhər. 
 

2014 

BİR BAHAR  DA  KƏLBƏCƏRSİZ  GƏLƏCƏK ! 

 
Diddi  məni  bu ayrılıq, bu həsrət, 
Azalmadı, artıb oldu du həsrət, 
Ocaq həsrət, torpaq həsrət, su həsrət, 
Bir bahar da Kəlbəcərsiz gələcək. 
 
Bar-bəhrəsi talan olur, bağ baxır, 
Çəmən solur, çiçək solur dağ baxır, 
Ürəyimdən düz altmış min dağ baxır, 
Bir bahar da Kəlbəcərsiz gələcək. 
 
Əzəl gündən Vətən mənə yardı, yar, 
Hicranıyla ürəyimi yardı yar. 
Asta deyim qorxuram ki, yar duyar, 
Bir bahar da Kəlbəcərsiz gələcək. 
 
Ümidim yox vüsalının tezinə, 
Qəm ələnir cığırına, izinə. 
Satqınları  satdı, soxdu gözünə, 
Bir bahar da Kəlbəcərsiz gələcək. 
 
Uzaqlardan bir səs gəlir, sazdımı? 
Bax, donmuşam  isinmirəm,  yazdımı? 
Rəsul  kimi haray  çəkən  azdımı? 
Bir  bahar da Kəlbəcərsiz gələcək.  
 

01.03.2016 

                           BƏLKƏ  BAHAR   
KƏLBƏCƏRLƏ  GƏLƏCƏK 

 

Murovdağlı, közü  basma  yarama, 

Bəlkə  bahar  Kəlbəcərlə  gələcək? 

Hər  gecənin  gündüzü  var-deyirlər, 

Ümidliyəm, ağlar gözlər  güləcək, 

Bəlkə bahar Kəlbəcərlə  gələcək? 

 

Viran olan bağlar, bir  gün bar verər, 

Qarsız qalan dağlar, yenə qar görər. 

Talan olmuş  yurdda  el dövran sürər, 

Sevincimiz düşmən bağrın dələcək. 

Bəlkə  bahar  Kəlbəcərlə gələcək? 

 

Məclis  qurub, söz qoşacaq  ozanlar, 

Sıra ilə  söylənilər dastanlar. 

Yallı  gedib şənlənəcək  cavanlar, 

Bütün dünya  bu  xəbəri biləcək, 

Bəlkə  bahar Kəlbəcərlə gələcək? 

İnanıram, vüsal günü yetişir, 

Kəlbəcərsiz ötən çağlar ötüşür. 

Sağalmayan yaralar da  bitişir, 

Küskün dağlar, küskünlüyün siləcək, 

Bəlkə  bahar Kəlbəcərlə gələcək? 

 

Sovuşmazsa bu ayrılıq, bu hicran, 

Çəkilməzsə aramızdan sis duman, 

Görüşməzsə o yerlərlərlə  Süleyman, 

İnanın ki, vaxtından tez  öləcək. 

Bəlkə bahar Kəlbəcərlə gələcək. 

 

SÜLEYMAN ƏLİYEV 

12.03.2016   

HAMINIZA  QURBAN OLUM 

 

Abbas Xıdırovla  bir  dərdli  vaxtımızda  yaranan şeir 

Sizsiz günüm gün deyil ha, ay Otaqlı camaatı, 

Yaxşınız elə yaxşıdı, pisinizə qurban olum . 

Orta  burun, Dolayı yol , Qara  qaya  haray çəkir, 

Dağ  döşündə inildəyən  izinizə qurban olum. 

Yaxşınız elə yaxşıdı, pisinizə qurban olum. 

 

Qara günlər, qürbət  yurdda  qaraldıbdı gününüzü, 

Qəlbinizdən  daşan  kədər  yaşardıbdı  gözünüzü. 

Könlünüzə  dağ  basılıb, qəm  saraldıb üzünüzü, 

Tanrıdan kömək diləyim, üzünüzə  qurban olum. 

Yaxşınız elə yaxşıdı, pisinizə qurban olum. 

 

Əlləriniz  qabar  oldu, titrək  oldu  dizləriniz, 

Tək  bircə  gün  ürəklənib, gülməyibdi  üzləriniz. 

Qaçqın  olduq, kəsərini  itiribdi  sözləriniz, 

O, Dikyurdda  əsir  qalan, səsinizə  qurban olum. 

Yaxşınız elə yaxşıdı, pisinizə qurban olum. 

Abbas  yaman  kövrəlibdi, təsəllisin  necə  verim, 

Söz  tapmıram  ovunduram, qoy  dadına  yetsin Birim.  

Rəsul, o  el  öz  elimdi, baş  tacımdı   Kəlbəcərim, 

Yol eyləyək doğma yurda,  özünüzə  qurban olum. 

Yaxşınız elə yaxşıdı, pisinizə qurban olum.         

 2016 

 
 
 

 
 
 
 
 
 



TƏBİƏT TƏBİMƏ 

YAMAN 

BƏNZƏYİR 

ŞEİR  HƏVƏSKARI  YARANMIŞAM   MƏN 

Məhəbbət   şairlik  vermədi  mənə, 

Şeir  həvəskarı   yaranmışam  mən. 

İlk  eşqim   sinəmi   göynətdi  yenə, 

Həsrətə, hicrana  dolanmışam  mən. 

Şeir  həvəskarı   yaranmışam   mən. 

Sonsuz  xəyallarım  zirvədən   uca, 

Uymadım  dövlətə, nə  başda  taca. 

Ürəyim  olubdu   qocadan  qoca, 

Gəncliyi   hicranla   talanmışam  mən. 

Şeir  həvəskarı   yaranmışam   mən. 

Eşqim, məhəbbətim  ürəkdə  dağım, 

Düz  əhdim  olubdu  talanmış  bağım. 

Dostları  sanırdım  arxam, dayağım, 

Sınıq   budaqlara   calanmışam  mən. 

Şeir   həvəskarı   yaranmışam   mən. 

Zalım  fələk, həyatıma  qəm  ələr, 

Nə  sevinc, nə  şənlik  yaxına  gələr. 

Vətən   deyib   haray  çəkib  gecələr, 

Vətəntək, odlara  qalanmışam  mən. 

Şeir  həvəskarı   yaranmışam  mən. 

Hicranın  qoynuna  atdı  yel məni, 

Gizli  yudu  gözlərimdən  sel məni. 

Heç  olmasa  ağlamadı  el  məni, 

Ay  Rəsul, həyatda   yalanmışam  mən. 

Şeir  həvəskarı   yaranmışam  mən. 

1997 

MÜBARƏK  DEYİRİK 

Həsrət, hicran ağardıbdı, 
Başa mübarək deyirik. 
İllər gedir ömrümüzdən, 
Yaşa mübarək deyirik. 

Ayrılıqdan yellər əsib, 
Səndemə bu imiş nəsib. 
Tanrı dərdnən kəbin kəsib- 
-qoşa, mübarək deyirik. 

Acılardan qurub taya, 
Bel bağlayıb günə, aya, 
Həsrət qaldıq yaza, yaya, 
Qışa mübarək deyirik. 

Tərtərə dönüb çağlayıb, 
Ürəyimizi dağlayıb. 
Kəlbəcər deyib, ağlayıb 
Yaşa mübarək deyirik. 

Rəsulam, itən arzumuz, 
Bizlərdən ötən arzumuz, 
Daş oldu Vətən arzumuz, 
Daşa mübarək deyirik. 

MƏN DARIXANDA 

Təbiət  təbimə  yaman  bənzəyir, 
Boran, tufan  olur  mən  darıxanda, 
Ağlayır  buludlar, sıxır  gözünü, 
Leysan  yalan  olur  mən  darıxanda. 

Dərələr  inləyir, sel bir  “off” çəkir, 
Dəniz  dalğalanır, göl bir  “off” çəkir. 
Çəmən bir “off” çəkir, çöl bir “off”  çəkir, 
Dağlar  duman  olur  mən  darıxanda. 

Rəsulnan  xəyala  dalır  meşələr, 
Dərdindən  bir damla  alır  meşələr, 
Dözmür çiçək vaxtı  solur  meşələr, 
Vaxtsız   xəzan  olur  mən  darıxanda. 

2016 

MƏNƏ   DÜNYA  VERİN 

Mənə  dünya  verin, elə  dünya ki, 
İsməti  dizindən  gödək  olmasın. 
Mənə  dünya verin, sözünə  ağa, 
Dili  bir  sözündən gödək  olmasın. 

Mənə  dünya  verin, sevinclə  dolsun, 
Həsrəti, hicranı, kədəri  solsun. 
Mənə  dünya  verin, utancaq  olsun, 
Həyası  üzündən  gödək  olmasın. 

Mənə  dünya  verin, qocalmaz  cavan, 
Qisməti, taleyi  çıxmasın  yavan. 
Mənə  dünya  verin, qalsın al-əlvan, 
İpəyi,  bezindən   gödək  olmasın. 

Mənə  dünya  verin, vəfalı  qalan, 
Rəsulu  qəmlərin əlindən  alan. 
Mənə  dünya  verin, bilməsin yalan. 
Yüz  biri, yüzündən gödək  olmasın. 

2016 

ASIB 

Fələk yaman zülümkardı, 
Ömrümü dözümdən asıb. 
Odumu əsir eyləyib,  
Külümü közümdən asıb.  

Bəndəm burub, tağ götürüb, 
Xorum büküb, bağ götürüb,  
Murovdağdan dağ götürüb,  
Dağımı gözümdən asıb.  

Bu dünyadan üzüb məni,  
Süzgəclərdən süzüb məni, 
Vərəq üstə düzüb məni,  
Qəlbimi sözümdən asıb.  

Murovdağlı yar ağacı,  
Bir yeyəsiz bar ağacı,  
Eləyibdi dar ağacı,  
Özümü özümdən asıb. 

2016 

ALLAH 

Bir aç gözlərini yada sal məni,  
Ömürdən verdiyin paya bax,  Allah. 
Köksümdə dalğalı dərin dənizə,  
Gözümdə çağlayan çaya bax, Allah. 

Hicran sinəm üstə qurubdu mətə,  
Dərdlə “çiling-ağac” oynar hər vədə. 
Ömrümə yazdığın acı qismətə.  
Hayıma verdiyin haya bax,  Allah. 

Rəsulam, həsrəti cəmlə  könlümə,  
Min yamaq vurmusan kəmlə könlümə, 
Kəbin kəsdirmişdin qəmlə, könlümə,  
İndi eylədiyin toya bax,  Allah. 

2014 

       Xəyallarım 

 
Könlüm içi bir tarladı,  
Həsrət əkir xəyallarım.  
Sevincə yad ürəyimə,  
Kədər tikir xəyallarım.  
 
Düşübdü hicran izinə,  
Özü dağ çəkir özünə.  
Gah ucalır göy üzünə,  
Gah da səkir xəyallarım.  
 
Murovdağlı qəlbin oya,  
Saysan qəmi gəlməz saya.  
Arzum qayıq, dərdim dərya.  
Avar çəkir xəyallarım. 
 

2015 

TƏRSİNƏ 

(təcnis) 
 
Dünyanın qurğusu yaman dəyişib,  
Çarxı dövr eyləyir lələ, tərsinə. 
Pul bəzək olubdu qeyrətə indi,  
Hələ görməmisən belə tərsin, ə. 
  
Zirvələrə yaraşıqdı qar adı,  
Fələk məni yaman yerdə qaradı.  
Dövranın hər üzü elə qaradı,  
Doğrusu nə idi  gələ tərsi nə?  
 
Rəsul, az bax gedəcəkdi göz əldən,  
Yarımadı bir sığalla göz əldən.  
Vəfa umma hər gördüyün gözəldən.  
Qismət rast gətirər  hələ tərsinə. 
 

9.03.2000 

BAXDIM 

                (təcnis) 
 
Xəyalım dağlarda dönübdü ova,  
Ovçu ol, bir az da ov ara, baxtım.  
Şil- şikəst arzuma, qəm dəryasında,  
Ümidsiz çəkdiyim avara baxdım.  
 
Ömürdən bir daş da ay ağa, düşdü,  
Sındı arzularım,  ayağa düşdü.  
Piltə də çıraqda a yağa düşdü,  
Gecə  işıqlandı, a vara baxdım.  
 
Rəsulun ömrünün yolları daşdı,  
Hicrandan köz yığdı, qəmdən od aşdı.  
Sevinc gözlərimdə yaş oldu daşdı,  
Özünü aldatdı avara, baxdım. 
 

7.08.2016 

DƏRDİNƏ 
  (təcnis) 

Arzularım  gözlərimdən  süzülür, 
Baxırsanmı  ələyimin   dərdinə?! 
Ürəyimdə  mürgüləyir  baş-başa, 
Vay o günə  dərdlərimi dər, dinə. 

Dilə  gəlib  məni  ağlar  yad  daşım. 
İstəməzdim  heç  özümdən  yaddaşım. 
Dolandırmır  daha  ağlım, yaddaşım, 
Heç  bilmədim gərəyimin dərdi nə?! 

Uzaq  düşdüm  Vətən adlı yarımdan, 
Rəsul, cismim  ayrılıbdı  yarımdan. 
Yarım  gecə  alışıbdı,  yarım dan, 
Gəl  dindirmə  ürəyimin dərdin ə. 

2.07.2016 

BAŞ DAŞI 

                  (təcnis) 
Doğru yaşa, el-obaya yük olma,  
Düşüncəli, dərrakəli baş daşı.  
Həyatının bünövrəsin yaxşı qoy,  
Ömrün-günün  əyilməsin baş daşı.  
 
Əqidə yox, oxşar olar ad, ada,  
Ömür dərya bir xalıdı ad, ada,  
Elə yaşa ləkə salma ada da,  
Fıra dönüb andırmasın baş, daşı.  
 
Baxma ömrün qəm oduyla qalandı,  
Rəsul, pak ad sənin ömür qalandı.  
Sağlığında yığsan rəhmət qalandı,  
Ölən vaxtı urvat olmaz baş daşı.  
 

27.05.2013 

     YAZIQ 

Keçənlərə  nəzər  salıb, danlayıram özümü  mən. 
Nələr  gördü bu  pis  üzüm, nələr gördü, üzə  yazıq. 
Əqidəsi, amalı çaş  bəyənmədi  doğrumu  heç, 
Əzizləyib  böyütdüyüm,  könlümdəki  düzə  yazıq. 

Uşaqlıqdan, hicran məni  aldı  soyuq  qucağına, 
Lay-lay  deyib ovundurdu, gəldim ömrün bu  çağına. 
Naşı  düşüb  köz  vermişəm  qədirbilməz  ocağına, 
Ocağımın  istisindən  uzaq  düşən közə  yazıq. 

Bircə  qüsur  eyləmədim, bir  aqilə  hörmətimdə, 
Yalan-yanlış olmayıbdı, heç  sözümdə-söhbətimdə. 
Qanmayana yol göstərdim, hədər  getdi  zəhmətim də, 
Qanmazları  qanar  deyə  bizlədiyim  bizə  yazıq. 

Murovdağlı  qara  geyib, qucaqladı dərdi-qəmi, 
Şükür, Tanrı  qoruyurmuş  yaratdığı  ağlı  kəmi. 
Görən varmı  bu  dünyada  bir  ağılsız  mənim  kimi?! 
Nadanları tanımayıb  dost  dediyim  sözə  yazıq. 

13.07.2016 

YAXŞIDI 

Əslinə  ləkədi  bedəsil övlad, 
Kaş ölə, çəkəsən  dərdi  yaxşıdı. 
İsmətsiz  qohumdan, naxələf  dostdan, 
Ən qatı  düşmənin mərdi  yaxşıdı. 

Uca  bir  dağ  olmaz  balaca  dikdən, 
Sevinc  asılıdı incə bir   tükdən. 
Qurumuş  budaqdan, çürük  kötükdən, 
Palıddan  bir  dənə  pərdi  yaxşıdı. 

Rəsulun  qalmayıb  yaşam  həvəsi, 
Hicran çox  acıdı  yıxar  hər  kəsi. 
Çəmənin çiçəyi, dağın zirvəsi, 
Yalçın  qayaların  sərti  yaxşıdı. 

2012 

             ÇƏKƏ BİLMƏZ 

Könlümün dərdini vəsf edə bilsəm, 
Bahar  qışa  dönər, qış çəkə bilməz. 
Bircə yol dillənsəm dağlar  titrəyər, 
Qayalar  çat  verər, daş çəkə biməz. 

Ürəkdə  hicrandan  qurmuşam  dəyə, 
Naləm  yüksəlibdi ta yerdən  göyə. 
Göz  yaşın  silmirəm  utanar  deyə, 
Mən  yaşa dözürəm, yaş  çəkə bilməz. 

Hər  yandan  bağlanan  yolumu  görsə, 
Zəhər  dadı  verən   balımı  görsə, 
Göydə  qanad  salar  halımı  görsə, 
Zərrə  həsrətimi  quş  çəkə  bilməz. 

Dadıma  yetişmir  Tanrının  əli, 
Yuyacaq  dünyanı gözümün  seli. 
Rəsul, Vətən  deyib olarsan  dəli, 
Bu  qədər ağrını  baş  çəkə  bilməz. 

2014 

ÜRƏKDƏN GƏLİR 

Taleh də, qismət də bəllidi-bəlli, 
“Alın yazıları”   Fələkdən  gəlir. 
Alıb  bu  dünyadan  aparan ölüm, 
Əzrail  adlanan mələkdən gəlir. 

Zirvənin  urvatı  başında  qardan, 
Sevginin  urvatı vəfalı  yardan, 
İnsanın  urvatı  həyadan, ardan, 
Süfrənin  urvatı  çörəkdən  gəlir. 

Toxun  nə  xəbəri  olacaq  acdan. 
Əgər  haramdırsa  hay  umma  tacdan. 
Cibinə  bərəkət  halal  qazancdan, 
Təknəyə  bərəkət  ələkdən  gəlir. 

Hicrana  tuşdursa  ürək  yanacaq, 
Dəmir  əyiləcək, polad  sınacaq. 
Tərbiyə, mərifət, ədəb, qanacaq, 
Hamısı   beşikdən, bələkdən  gəlir . 

Anlamaz  sözümü  hər  ağlı  dayaz, 
Qartala tay  olmaz  nə  ördək, nə  qaz.  
Yaz  ay  Murovdağlı, dərin düşün yaz, 
Görsən  yazdıqların  ürəkdən gəlir.         

2011 

BİLMƏZ 

Dünyaya  aldanma  ağılsız  bəşər, 
Qarğa, durna  kimi  səf  çəkə  bilməz. 
Könlü  xəyanətlə  yoğrulan  kəslər, 
Dosta  məhəbbəti  saf  çəkə  bilməz. 

Yoxla  bu  dünyanı əzəldən  bəri, 
Qanmaz  anlamayıb  hardadır  yeri. 
Həsrətlə, hicranla  yanmayan  biri, 
Ürəkdən bir  dəfə  "off"  çəkə bilməz. 

Yollarım  üstündə  qurulub  tələ, 
Qarşıda  gözləyən  sınaq  var  hələ. 
Milyon  tülkü  ola, kələknən  gələ, 
Halal  zəhmətimdən  nəf  çəkə bilməz. 

Bir  dərdsiz  tapmadım məni  ağlıya, 
Acı  hicranımı  alıb  dağlıya . 
Dünya  görk  eylədi  Murovdağlıya, 
Ağıllı,  dünyada  kef  çəkə  bilməz . 

12.05.2007 

İNDİ 

Dünya  bir  sahibsiz  meşəyə  dönüb, 
Göy  söyüd  palıdla  calaşır  indi. 
Doğrunun  qalmayıb taqəti, tabı, 
Yalan  ayaq  açıb  dağ  aşır indi. 

Oxunmayan bir ürək var  hərədə, 
Həyat qumar, meyl  etmişik zərə də. 
Qartallar  əsirdi   dərin  dərədə, 
Zirvədə  qarğalar  dolaşır  indi. 

Başsız bir  bədəndə  görünmür qüsur, 
Yalan başa  çıxır, doğru  qan  qusur. 
Kəkliklər, turaclar, bülbüllər  susur,  
Bayquşlar, çaqqallar  ulaşır  indi. 

Doğrunun yoluna  qaranlıq  çökər, 
Rəsulun könlünü  qəm, kədər  sökər. 
Şir, pələng olubdu  tülküyə  nökər, 
Zamanın  kələfi  dolaşır  indi. 

2011 

DÜNYANIN 

 
Başı  ölçüsündə  papaq  tapılmır, 
Böyüyüb, yekəlib  başı  dünyanın. 
Üzündən bəllidir  haram  yediyi, 
Zəhərə  dönəcək  aşı  dünyanın. 
 
İsməti, həyası  itib  üzünün, 
İstisi  yox alovunun, közünün. 
Özün  aldadacaq, sonda  özünün, 
Düşə  öz  başına  daşı  dünyanın. 
 
Ay Rəsul, ulaqlar  yeriyir yorğa, 
Meşədə  tülkülər  olubdu  darğa. 
Sənət  dərsi  keçir  bülbülə  qarğa, 
Sonu  gələcəkdi  naşı  dünyanın. 
 

2004 

QORU 

Qoyma  zaman  alsın  ağlını  başdan, 
Özünü  ciblərə  suyuqdan  qoru. 
Məsəl  var  istidən  ziyan  toxunmaz, 
Canına  qəsd  etmə, soyuqdan  qoru. 

Yalana, yanlışa  eyləmə  meyil, 
Polad ol, dəmir tək  demirəm əyil. 
Halal  zəhmətini  kişidən  deyil, 
İnsana  bənzəyən  oyuqdan qoru. 

Gün  gələr  Rəsul  da  öləcək, qağa, 
Ağlayan,  gözünü  siləcək, qağa, 
Bülbül  gül  qədrini  biləcək,  qağa, 
Çiçəkli  bağçanı  toyuqdan  qoru. 

2015 

YAŞ GƏLƏN ZAMAN 

 
Ömrün  hər  yaşında  bahar  gözəldi, 
Vay  olar  baharda  qış  gələn  zaman. 
Arsız  nə  anlayar  həyadan  axı, 
Gülər  gözlərinə  yaş  gələn  zaman. 
 
Yüz dəfə, min dəfə  deşsə də  bizlər, 
Qanmaza  kar  etməz  hikmətli  sözlər. 
Özü  ac, süfrədə  ədəbin  gözlər, 
Gözü  ac, çaş  qalar aş gələn  zaman. 
 
Namərd  süfrəsində  gedib  oturma, 
Yesən  zəhər  dadar  ağızda  xurma. 
Sus  ay  Murovdağlı,  özünü  yorma, 
Götür  qaç  başını  daş  gələn  zaman. 
 

2012 

QORXURAM 

 
Öyrədək nadanlıq, iki üzlülük, 
Dağıla yer adlı kürə qorxuram. 
Yaltaqlıq, yalaqlıq baş alıb gedə, 
Qiyamət gətirə yerə qorxuram. 
 
Dönə,  buz  bağlaya  çiçəkli  bahar, 
Sevinc  uzaq  gəzə, dolana  bekar. 
Sonunda  Tanrını  eyləyib  inkar, 
Şəriklər  qoşalar  Birə  qorxuram. 
 
Qəlbdə yuva qura, yer tuta  şeytan, 
Fitnədən, fəsaddan yorula zaman. 
Yadına salmaya  Allahı  insan. 
Üz tuta ocağa, pirə qorxuram. 
 
Tapmayaq bükülək beş metir ağa, 
Bu dərd, könlümüzdə dönə bir dağa. 
Göydən başımıza bəlalar yağa, 
Bəşər əsir ola şərə qorxuram. 
 
Dünya  qiyamətin  oduyla  yana, 
Rəsulun  ömrünü  yetirə  sona. 
Alova  tullaya  körpəsin  ana, 
Qala  öz  hayında  hərə  qorxuram.         
 

09.06.2015 

 QORXURAM 

 
Pul  baxa   kənardan  əl  qabarına, 
Gülə  alındakı  tərə,  qorxuram. 
Atıb  papaqları  ləçək  bağlaya, 
Kişini  verələr  ərə  qorxuram. 
 
Bülbülün  qəfəsdə  gözü  yaş  ola, 
Ördək  cəh-cəh  vurub uçan  quş ola. 
Tülkülər  “işverən”, çaqqal  baş  ola, 
Ağalıq  öyrədə  şirə  qorxuram.  
 
Yalana   çevrilə, düzü  həyatın, 
Ay  Rəsul, dəyişə  üzü  həyatın, 
Özün  gözdən  sala  özü  həyatın, 
Xoruzluq   eyləyə  fərə  qorxuram. 
 

09.06.2015 

GƏLƏR 

Şeytan azdıranda insan övladın, 
Harama meyl edər, yamannan gələr. 
Dost- dostu tanımaz, qardaş-qardaşı, 
Bəlalar cahana zamannan gələr. 

Təpələr dönərsə  uca bir dağa, 
Çaqqal vəzir olar, tülkülər ağa. 
Dünya gərdişini  dəyişər qağa, 
Yaz, yay qışa dönər, borannan gələr. 

Rəsul doğru söylər, doğrunu səslər, 
Könlündə Vətənə məhəbbət bəslər. 
Mayası  zinayla tutulan kəslər, 
Xəlvətdə doğular, yalannan gələr. 

2016 

  SAXLAMIR 

 
Təbiət  dəyişib, zaman dəyişib , 
Ağacın  budağı bar da saxlamır. 
Nəsihət götürmür  ağılsız  övlad, 
Atadan  qalıbsa var da saxlamır. 
 
Ağılsız  baş olub vəzifə seçir, 
Aqilə, alimə söz dərsi keçir. 
İnsanın ağlına pul dəyər biçir, 
Məhəbbət  zirvəsi yar da saxlamır. 
 
Ay  Rəsul, doğrunun sinəsi dağlı, 
Haqq, nahaq yanında qolları bağlı. 
Bəşər övladının azalıb ağlı, 
Çoxunun sifəti ar da saxlamır. 
 

22.04.2016 

             DƏYİŞMƏZ 
 
Gün ötüşər, ay  toplanar  il  olar, 
Doğru, doğru qalar, düzü dəyişməz. 
Həyasız, həyadan nə anlar axı?.. 
Sırtılıb, sürtülmüş üzü dəyişməz. 
 
Ulu babalardan var belə deyiş; 
Aslana məxsusdu dəli kükrəyiş. 
Ulağı yüz bəzə,  adın yüz dəyiş, 
Görkəmin  dəyişər, özü dəyişməz. 
 
Leysan, leysan kimi yağmasa yerə, 
Damcıyla  nə dolmaz, nə daşmaz dərə. 
Yüzü milyon dəfə ya vur, böl birə, 
Yüzə neyləyəcək, yüzü dəyişməz. 
 
Adıma yapışmaz nə böhtan, nə şər, 
Bic  öz bicliyinin dərdinə düşər. 
Anlayar nə desəm ağıllı  bəşər, 
Rəsulun kəlamı-sözü dəyişməz. 

ÖVLADALA  SÖHBƏT 

 
Ay  bala, belə  bir  zəmanə  gəlib, 
Fərqi  qalmayıbdı  qaranın  ağdan. 
Sərçələr birləşib  sar  dayısıyla, 
Sürgünə  göndərir  bülbülü  bağdan. 
 
Fələk  etdiyinə  “ohh”  eyləyibdi, 
Sivinci  ürəkdə  ah  eyləyibdi, 
Qarğanı  zirvədə  şah  eyləyibdi, 
Dərəyə  salıbdı  qartalı dağdan. 
 
Rəsul  naşı olub  doğrunu  danmaz, 
Bir  neçə  damcıyla  boş  dərə  dolmaz. 
Unutma, ağsaqqal olmayıb, olmaz, 
Hər saqqalı ağdan, hər saçı  ağdan. 
 

2007 

OĞLUM 

Həyata həmişə öz gözünlə bax,  
Əyilmə, qorxaqlıq eyləmə, oğlum. 
Getdiyin hər yerdə yerini tanı,  
Dolanma, uşaqlıq eyləmə, oğlum. 

Böyük sərvət yoxdu , bir təmiz addan, 
Halal ye, “kipriklə köz götür oddan”.  
Böyüyə hörməti çıxartma yaddan,  
Məclisdə şıltaqlıq eyləmə, oğlum. 

Düşün  sonra danış, həyat yolun keç, 
Acı söz yarası sağalmayır heç .  
Əslinə, nəslinə baxıb dostu seç,  
Nadanla ortaqlıq eyləmə, oğlum. 

Rəsulun sözünə qaşını əymə,  
Dağını uca tut, daşını əymə,  
Tanrıdan qeyriyə başını əymə,  
Heç zaman  yaltaqlıq eyləmə, oğlum. 

2016 

APARAYDI 

 
Qaldım  günəşə  həsrət, 
Ay  məni  aparaydı, 
İllər yandırır, yaxır,  
Ay  məni  aparaydı. 
 
Çörəyim  çıxdı  daşdan, 
Hay  umdum  başı  boşdan. 
Qorxuram  qarlı  qışdan, 
Yay  məni  aparaydı. 
 
Yad  oldum  izlərimdən, 
Dad  qaçdı  sözlərimdən. 
Yuyaydı  gözlərimdən- 
-çay  məni  aparaydı. 
 
Rəsulun ömrü  darda, 
Əzrail  qaldı  harda?.. 
Öldürüb ana  yurda, 
Pay  məni  aparaydı. 

2015 

GƏZİRƏM 

 
Düşmüşəm  çöllərə  sərsəri  kimi, 
Vətənə yar  olan  oğul  gəzirəm. 
Şükür ki, taqətim qalıbdı  dizdə, 
Dolana  bilirəm  mağıl  gəzirəm. 
 
Yalan   tarixlərin  dörd  yanın  sarıb, 
Dərd-qəm  ürəyimi  ortadan  yarıb. 
Koroğlu  axtarıb, Babək  axtarıb, 
Ay ellər,  deyəsən  nağıl  gəzirəm! 
 
Rəsulam, olmuşam  talan  dünyada, 
Mərdlik ayaq  altda qalan  dünyada, 
Doğru  axtarıram  yalan  dünyada, 
Ağlım  azalıbdı, ağıl  gəzirəm. 
 

2013 

MƏN 

Özüm qənim  kəsilmişəm  özümə, 
Dolanıram gecə-gündüz  sirdə mən. 
Sevincim, gülüşüm yad oldu, Allah, 
Çox  çətin ki, sevinərəm  bir də mən. 

Namərdlərin  daşı  tutdu  yaxamı, 
Bu  baharın  qışı  tutdu  yaxamı,  
Hara  getdim  naşı  tutdu  yaxamı, 
Bircə  dəfə  tuş  olmadım  mərdə  mən. 

Könlümə  hicranın  selləri  doldu, 
Biçarə  ömrümün  gülləri  soldu. 
Göydə qadir  Allah qənimim  oldu, 
Divan  tutdum taleyimə  yerdə mən. 

Doğrum  məni ələsə də  ələklə, 
Murovdağlı  düşmən  olub  kələklə. 
Naşı düşüb zər atmışam  fələklə, 
Taleyimi  uduzmuşam  zərdə  mən. 

24.02.1999 



 Rəsul  MUROVDAĞLI 

102 

YAŞAYA BİLSƏN 

Ömrüm, haray  çəkmə  ta  bəsdi  daha, 
Oxşa  həsrətimi  oxşaya  bilsən. 
Əlinə  xəncər  al, yoxsa  dözümün, 
Qaşı  ürəyimdən, qaşıya  bilsən . 

Ruhumla  bədəndən  ya  ayrılıb  qaç, 
Ya da  bir  dəfəlik mətin  dur, dil  aç- 
-Söylə : dərdlərinə  tapılmır  əlac, 
Daşı oğulsansa  daşıya  bilsən. 

De ki, Vətən  dərdi  üzəcək  səni, 
Rəsul, köz üstünə  düzəcək  səni, 
Hicran  süzgəclərdən süzəcək  səni, 
Yaşa  qürbət  yurdda  yaşaya  bilsən. 

2001 

NƏ  İLİDİ  GÖRƏSƏN 

Dollar  qalxır, manat  çıxır  aradan, 

Yazıq  kasıb  ümid tapsın  haradan?! 

Bizi  bizdən  özün  qoru, yaradan, 

Gözlərimiz  açılmadı, biləsən. 

Bu  gələn  il  nə  ilidi  görəsən? 

Xalq  ağlayır,  başı  çıxmır  oyundan, 

Uzaqlaşır  öz  əslindən, soyundan. 

Söz  gəzir ki,  fərqimiz  yox  qoyundan, 

Şikayəti  kimə  gedib  deyəsən? 

Bu  gələn  il  nə  ilidi  görəsən? 

Həqiqətdə, ədalətdə  kəsir  var, 

Zindanlarda  xəyal   adlı  əsir  var, 

Sözlərimdə deməyin ki, nə  sirr var, 

Qanunlar da   tələsirki   öləsən. 

Bu  gələn  il  nə  ilidi  görəsən? 

Gəlməmişdən  qara  üzün  göstərir, 

İki üzlü,  para  üzün  göstərir, 

Sağalmayan  yara  üzün  göstərir, 

Ta  nə qədər  göz  yaşını  siləsən?! 

Bu  gələn  il  nə  ilidi  görəsən? 

Rəsul, varın  yoxu  tutub  bizləri , 

Badalağın  çoxu  tutub  bizləri. 

Gəlməmişdən  yuxu  tutub  bizləri, 

Ay  aqillər,  sualım  var  diyəsən... 

Bu  gələn  il  nə  ilidi  görəsən?     

GÜLDÜR 

Ay  Allah,  ümidim  bir  sənə  qalıb, 
İllərdir  gülməyən  üzümü  güldür, 
Könlümdə kədərdən  dərya  yaranıb, 
Yol  salıb  gözümə,  gözümü  güldür. 

Vətən  girov  qalıb,  el  nalə  çəkir, 
Tərtər  qan ağlayır, sel  nalə  çəkir, 
Saqqalım  ağarır,  tel  nalə  çəkir, 
Pünhan  tüstülənən  közümü  güldür. 

Elə  kövrəlmişəm,  elə  dolmuşam, 
Həsrətin  şaxtası  vurub,  solmuşam. 
Bütöv  yurdum  deyib  qaçqın olmuşam, 
Yarımçıq  kəsilən  sözümü  güldür. 

Ayrılıq  yelidi  üstümlə  əsən, 
Qəlbimin  sevincin  doğrayan,  kəsən 
Ahımdan, naləmdən  kövrəlib  küsən, 
Bezib  uzaq  qaçan  dözümü  güldür. 

Rəsulam, dərdimin  yoxdu  tanımı, 
Hicran  zəli  kimi  sorur  qanımı. 
Ya  öldür  biryolluq  qurtar  canımı, 
Ya  mənə  yad  olan  özümü güldür. 

MƏNİ 

Fələk  diddi  yaranandan, 
Güldürmədi  hələ  məni, 
Kədər süzdü  gözlərimdən, 
Yudu  gilə-gilə  məni. 

Bol  eylədi  dərdi, qəmi, 
Yanağıma  yazdı  nəmi. 
Gah  yandırdı  Kərəm  kimi, 
Gah  eylədi  Lələ  məni. 

Uralandım,  həyat bitdi, 
Bu  dünyadan  köçüm  getdi. 
Doğma  yurdda qərib  etdi, 
Sürütdədi  belə  məni. 

Yandırıb ki, özün  öyə, 
Alovum  yüksəlir  göyə. 
İstimə  isinir  deyə, 
Döndərmədi  külə məni. 

Hər gün  artdı  qeylü- qalım, 
Taqət  bitdi,  yoxdu  halım. 
Rəsul  ölür,  gəl  ay  zalım, 
Ağ  kəfənə  bələ məni. 

SÖZ  DƏLİSİYƏM 

Şair  yaranmadım, qoca  dünyaya, 
Söz  həvəskarıyam  söz  dəlisiyəm. 
Vətənin  odundan  alov  almışam, 
Könlümü  yandıran  köz  dəlisiyəm. 

Yazımı, yayımla  itirdim  qoşa, 
Ömrümü ərməğan  eylədim  qışa. 
Sınmış  xəyallarla  verib  baş-başa, 
Dərdimə  ağlayan   saz  dəlisiyəm. 

Dərd gəlir  bolhabol,  olubdu qansız, 
Arzular  donubdu  isti  qucaqsız. 
Elim  qan  ağlayır  doğma  ocaqsız, 
Mən  hələ  dözürəm , az  dəlisiyəm. 

Arzusun  sürüyüb  qarda  aparan, 
Körpə  ürəyini  qorda  aparan. 
Murovun  qoynundan  yurda  aparan, 
Cığır  dəlisiyəm, iz  dəlisiyəm. 

Ürəyim  geyindi  hicranın  donun, 
Bu  dərdin,  möhnətin  görmədim  sonun. 
Həsrəti  Rəsulu  eylədi  Məcnun, 
Anam  Kəlbəcərin  öz  dəlisiyəm. 

5.04.2005 

ÖZÜMÜN  SƏSİYMİŞ  GƏLƏN 

Bir  kəs  iniltiylə  Vətən  söyəyir, 
Susuram, demirəm  kimiymiş  gələn. 
Bilmirəm  heç  kimdi, nəçidi axı, 
Deyirəm taleyi  nəsiymiş  gələn. 

Qəm  əyib  dizini, mən  nə  bilim  ki, 
İtirib  izini,  mən  nə  bilim  ki, 
Görmürəm  üzünü,  mən  nə  bilim ki, 
Özümə  ən  yaxın  kəsiymiş  gələn. 

Rəsulam  seçirəm  varımdan  yoxu, 
Qəlbimə  sancılır  Fələyin  oxu. 
Ayılıb  gördüm  yuxuymuş, yuxu, 
Sən  demə  özümün  səsiymiş  gələn. 

2000 

KƏLBƏCƏRIN SÖZ SELİ 

Şair təbim, elə gəl ki, yazdığım, 
Vətən  adlı  əsərini çağırsın. 
Öz- özünə vərəqlənsin tarixlər.  
Qurbanını, Şəmşirini çağırsın,  

Bimar, Ayrım Əhməd, Firidun,Qara, 
Rüstəm, Seyid Əli, Zal çatsın kara.  
Dağlar dilə gəlsin, geyinib qara,  
Ömrü nakam Ənvərini çağırsın.  

Şamil Dəlidağlı  dostu  "as"  tutub, 
Dəmirçi misrasın, sözün xas tutub, 
Böyük bir  el  Sücayətə yas tutub,  
Söz ustadı Bəhmənini çağırsın.  

Şirin dastanıydı  Qurbanov Əli,  
Ruhu Kəlbəcərli, əsli Göyçəli.  
Mehdixan qisasa çağırsın eli,  
Girov qalmış  Dilqəmini çağırsın. 

Cavid Qurbanovu tanıyın belə, 
Dar gündə arxadı, dayaqdı elə. 
Qəmbər Şəmşiroğlu  gələndə dilə, 
Tel ağlasın, saz simini  çağırsın. 

Olub Türk dünyası dini, imanı,  
Aləmi yandırar ahı, amanı.  
Yoxlayıb qürbətdə Məmməd Aslanı, 
Tarixlərin  sitəmini çağırsın.  

Şair İdris yas saxlayır Qəmkeşə,  
Həbib, Vətən haraylayır  həmişə.  
Yaqubu  yad  edib dönsün keçmişə, 
Əyyub gedən  Sənəmini çağırsın. 

Salmandan  xatirə saxlasın Murov, 
Sözlə Cabir Umud yandırsın  alov. 
Eşq ilə çağlasın İslam Əzimov,  
Həsrətində göz nəmini çağırsın. 

Əbülfət cənnətin qoynunda yatsın, 
Şikar dərdlərinin daşını atsın.  
Əlövsət  Saldaşım haraya çatsın,  
Öz  sehirli ələmini şağırsın.  

Dolansın yurdunu Yusif Hüseyin,  
Versin cavabını ağanın, bəyin.  
Elşən Əzim od qalasın siz deyin,  
Qürbət yansın  tez  himini çağırsın. 

Xəqani baş çəksin bülbüllü  bağa, 
Mirsəyyaf qartalı qaytarsın dağa.  
Zahid Muxtar qonaq olub yaylağa, 
Kəpəz dağda söz cəmini çağırsın. 

Vətən dərdi dağlarımdı  dağlarım,  
Şair Məhəbbətdi gözü ağlarım.  
Desin: *haray çəkin əsir dağlarım*, 
Kamil Təbib qələmini çağırsın.  

Var, Nərmanoğlunun gözündə  daşqın, 
Qohum, dost yolunda olmadı  çaşqın. 
Dinsin, dilə  gəlsin o Milli Daşqın, 
Sehirlənmiş  aləmini  çağırsın. 

Əlqəmənin təbi dəlidən-dəli, 
Asiflə, Etibar  səsləsin eli. 
Eyvazın çatmadı yurduna əli.  
Nalə  çəkib dərd-qəmini çağırsın. 

Yanmasın qürbətdə Sönməz Ələkbər,  
Ələmdar  çəkməsin nə qəm, nə qəhər. 
Arzuman  zamana  dözsün  birtəhər, 
Cəfəroğlu  xoş dəmini çağırsın.  

Heç  saymayın  xəyalları boş məni,  
Yazammıram boğur gözdə yaş məni, 
Dondurubdu bahar çağı qış məni,  

   Murovdağlı bəs kimini çağırsın? 

OLMAYAN YERƏ 

Xəyallarım, apar məni, 
Dərdi-sər olmayan yerə.  
Ömür biçilmiş biçənək,  
Hicran vər olmayan yerə. 

Olmasın qəmin şaxtası,  
Dostun, yoldaşın saxtası,  
Taleh şeytan nərtaxtası,  
Qismət zər olmayan yerə. 

Zülüm geyib qara kürkü,  
Gətirməsin qorxu, hürkü.  
Aqil kürsüsündə tülkü,  
Çaqqal nər olmayan yerə. 

Murovdağlını  qınama, 
Dərdlərini  heç sanama. 
Ruhun al, götür sınama, 
Böhtan, şər oluyan yerə. 

MƏNİ 

Zalım  fələk, eşit  məni  bir  dəfə, 
Yıxma  arzuların   boşuyla  məni. 
Çəkmə  imtahana kədərlə, qəmlə, 
Sıxma  gözlərimin  yaşıyla  məni. 

Hicran  ilə  ürəyimi  teyləyib, 
Həsrətimin  qatarını  əyləyib. 
Yazımı, yayımı  dustaq  eyləyib, 
Sınama  ömrümün  qışıyla  məni. 

Murovdağlı  gələ  bilmir  özünə, 
Alışarsan  vətən  adlı   közünə. 
Qoyma  tərəzinin  eyni  gözünə, 
Satqınla, xainlə, naşıyla  məni. 

2010 

YAZIRIQ 

Deyirəm ki, yaxşıki  var  bu  dünya, 
Yumub  gözü qalaq-qalaq   yazırıq. 
Bir  ağacdı  bəhrəsi  var  hər  fəsil, 
Dolanırıq  budaq-budaq  yazırıq. 

İstəyəndə  danlayırıq, döyürük, 
İstəyəndə yavaş-yavaş  söyürük, 
İstəyəndə tərif  deyib  öyürük, 
Səsi  çıxmır  qucaq-qucaq  yazırıq. 

Qorxuram ki,  çıxa  birgün  oxundan, 
Qiyamətdə  yanaq  sönməz  odundan. 
Murovdağlı  heç  doymadı  dadınnan, 
Acı-şirin  varaq-varaq  yazırıq. 

1996 

OLDUĞUNU 

 
Atalar  düz  deyib, dostunu   göstər, 
Hər kəs tanıyacaq  kim  olduğunu. 
El  gözü  tərəzi, uç  qəhqəhədən, 
Oxuyar  bəxtinin   kəm  olduğunu. 
 

Sevgi  su  kimidi, itirəndə  bil, 
Quruyar   dodağın, parçalanar   dil. 
Gözünün   yaşını  ha  qurut, ha  sil, 
Həyat   göstərəcək  nəm  olduğunu. 
 

Kəsərdən  düşübsə  danışdığın  söz, 
Əgər  dözə  bilsən, bu  dərdə  gəl  döz. 
Az  iç  zəhrimardan, xumarlanar  göz, 
Ayaqlar  deyəcək   dəm  olduğunu. 
 

Özün insan  sayan, yalan  söyləməz, 
Nə  nadan, nəxaləf   aqil   dinləməz . 
Hər  işə  güc - qüvvət  əsər   eyləməz, 
İş  özü  göstərər   çəm  olduğunu. 
 

Bir tutma dünyada  ac  ilə  toxu, 
Varlı  saya salmaz  yox oğlu yoxu. 
Rəsul, ha söyləsən  anlamaz  çoxu, 
Könlündə  hicranın  cəm  olduğunu. 

          ATAMDI  MƏNİM 
    
Anam  ürəyimdi, anam  canımdı, 
Günəşli  gündüzüm  atamdı  mənim. 
Məni  əzizləyən, məni  yaşadan, 
Ən  sayılan  sözüm atamdı  mənim. 
 
Allah, qismət  etmə  heç  kəsə  dərdi, 
O, güvən  yerimdi, ər  oğlu  ərdi. 
Mən  seçə  bilmədim  namərdlə, mərdi, 
Vallah  görən  gözüm atamdı  mənim. 
 
Tanrım, qıyma  Rəsul  yasa  bürünə, 
Bu  qürbət  diyarda   yerdə  sürünə. 
Mənim  ömrümdən  kəs  cala  ömrünə, 
Ona  qurban  özüm, atamdı  mənim. 
 

02.09.2004 

AĞLAMAYIN 

  
Ata  qədri  bilin  qızlar, oğullar, 
Sonradan urəkdə  köz  ağlamayın. 
Sağ  ikən  nazını  çəkməmisizsə, 
Öləndə  siz  qoşub  söz,  ağlamayın. 
 
Sən  mənim  dilimin  gur  səsi, ata, 
Bərəkət   təhnəmin  kundəsi, ata, 
Allahın  yerdəki  tək  əksi, ata, 
Daha  dərin  deyib, üz  ağlamayın. 
 
Bu  şeir kimlere  siz  çata  deyin, 
El  gözü  tərəzi  yüz  xata  deyin. 
Nə  şivən  qopardın, nə  ata  deyin, 
Hər şey olub  keçib düz, ağlamayın. 
 

2005 

QƏLƏM  DOSTLARIM 

 
Siz  mənim  omrümə ən  ali  sərvət, 
Alimsiz, aqilsiz, bu  xalqa  qeyrət, 
Ruhuma  qidasız, qəlbimə  qüvvət, 
Mənim  əqidəli, ələm  dostlarım. 
Yaxşı ki, varsınız,  qələm  dostlarım. 
 
Arzumdu  ömrünüz  hey  cavan  qala, 
Bu  həyat  sizləri  atmaya   dala, 
Tanri  qapiniza  toy  büsat  sala, 
Mən də  ayaqyalın  gələm, dostlarım. 
Yaxşı ki, varsınız,  qələm  dostlarım. 
 
Rəsulam,  kövrəlib  ürəyim   yenə, 
Kaş  ola  qismətim  dönəm  Vətənə, 
Hər  xoş  sorağınız  çatanda   mənə, 
Sevinc  göz yaşların   siləm,  dostlarım, 
Yaxşı ki, varsınız,   qələm  dostlarım. 

                 DÜNYA 
 
Məni  nəzərindən salmısan  niyə ? 
Di  barı  bəxtimə  pis demə dünya. 
Niyə  qıcayırsan qanlı  dişini? 
Nə  yaman  gəlirsən üstümə dünya? 
 
Həsrətlə, hicranla elə yarışdım, 
Sönmüş arzularla belə, barışdım. 
Sonunda qəm verdin yandım, alışdım, 
Gəl doyunca qızın  istimə  dünya. 
 
Rəsulam, olmadı dərdimi bilən, 
Axan göz yaşımı yanaqdan  silən. 
Könlümün közündə qızınıb görən, 
Niyə kor olmadın tüstümə, dünya? 
 

2006 

BU GECƏ 

 
Qəm karvanım düzüm-düzüm düzülüb, 
Cəm olubdu, başa gəlib bu gecə. 
Daşqın  seltək çağlayıbdı dərdlərim, 
Ürəyimdə  cuşa  gəlib bu gecə. 
 
Dərdə  yaram, sanki dərddi bir incim, 
Bilmədim ki,  hansı olub birincim. 
Könlümdəki zərrə qədər sevincim, 
Gözlərimdə  yaşa  gəlib bu gecə. 
 
Rəsul, daha qəm ələyir ələyim, 
Bilmirəm ki, nə düşünür Fələyim. 
Arzularım, xəyallarım, diləyim, 
Yazılıbdı daşa gəlib bu gecə. 

1998 

HARA APARACAQ  BU AĞIL  MƏNİ 

 
Ağıl  satılsaydı  alardım bir  az, 
Dara   aparacaq  bu  ağıl  məni. 
Sonunda  böldürüb  iki  parçaya, 
Para  aparacaq  bu  ağıl  məni. 
 
Qorxuram aldada şeytanın  sözü. 
Namazdan, zəkatdan  ayıra  özü. 
Tanrı  qarşısına  sonunda   üzü- 
-qara  aparacaq  bu  ağıl  məni. 
 
Gah yozur  başımı  şeir  yazdırır, 
Gah atır dumanda, çəndə  azdırır. 
Gah da  ölməmişdən, məzar  qazdırır, 
Gora  aparacaq  bu  ağıl  məni. 
 
Biraz  düşündükcə  od  düşür  cana, 
Şükür,  anlayıram  ta  handan -hana. 
Cənnətlə  aldadıb o  biri  yana, 
Ora  aparacaq  bu  ağıl  məni. 
 
Rəsulam, ürəkdən  daha  gülmürəm, 
Göz  yaşım göl olub  gözdə,  silmirəm. 
Vallah  mat  qalmışam  özüm  bilmirəm, 
Hara  aparacaq  bu  ağıl  məni!. 

ATAM BALASI 

 
Neçə ki, sən varsan, canımda  can var, 
Güləyən  üzümsən, atam balası. 
Dar gündə, gen gündə arxam, dayağım, 
Əyilməz  dizimsən, atam balası. 
 
Eldə  qoşa  gəzər  səninlə  adım, 
Tələ  qura  bilməz  qohumum, yadım . 
Könlümdə sevincsən, ağzımda  dadım, 
Ən  şirin  sözümsən, atam balası. 
 
Aqilsən, seçirsən  namərdlə, mərdi, 
Şükür  eyləyirsən Tanrı  nə  verdi. 
Bölər  Murovdağlı  səninlə  dərdi, 
Sən mənim  özümsən, atam balası. 
 

2014 

DÜNYA 

 
Əzəldən  gərdişi  belədir, belə, 
Qalmadı  nə toxa, nə aca dünya. 
Qarğanı  şah  etmir, qartalı  nokər, 
Sərçəni   qul  etmir  turaca  dünya. 
 
Nizamı, qurğusu  özcə  yerində, 
Dolanır   özünün   həndəvərində. 
Böyükdən  böyükdu, amma  mənim də, 
Sığır  ürəyimə  balaca   dünya. 
 
Rəsul, ötən  illər  qayıtmır  yenə, 
Bəsdir, gileylənmə   ta  dönə-dönə. 
Hər gələn   günahın  yazıbdı  sənə, 
Yaxşıki  sən  varsan  a  qoca  dünya. 
 

2008 

SÖZ  İSTƏMƏDİM 

Hər  nə  vermisənsə, bəsdi  İlahi, 
Birin  bəs  elədi, yüz  istəmədim. 
Yazdım  vərəqlərə  qəlbimdə nə var, 
Özgədən  bir  kəlmə  söz  istəmədim. 

Qismətim nəs  gəldi,  yazıldı  daşa, 
Dərdi  calayıram gözümdə  yaşa. 
Ömrün  baharında  dönsəm də  qışa, 
Bircə  yad  ocaqdan  köz  istəmədim. 

Rəsula baxdığın baxışa  şükür, 
Odumu  söndürən   yağışa  şükür, 
Könlümə  vurduğun  naxışa  şükür, 
Özümə  məxsusdu, öz  istəmədim. 

2006 

SÖZ  İSTƏ  MƏNDƏN 

Ey  insan, varıma  yox  demərəm mən, 
Haqqa  doğru gedən iz  istə  məndən. 
Mayası  yoğrulub  əl  qabarıynan, 
Halal  çörək  istə, duz  istə  məndən. 

Hələ  dolandırır  öz  ağlım, sərim, 
İncimir, nə  küsmür  heç  ilham pərim. 
Könlümü  yerindən  çıxardıb  verim, 
Təki  sən  dəyərli  söz  istə  məndən. 

Vətənə  vurğunam, Vətənə  yaram, 
Düzündə torpağam, dağında qaram. 
Aqilə, alimə hörmət, ehtiram, 
Qanmaza, nadana  biz  istə  məndən. 

Tanrı  tuş  etməsin  çörək  dostuna, 
Saxta, iki üzlü  gərək  dostuna. 
Əsil  dost  yolunda, ürək  dostuna, 
Əyilməz, bükülməz  diz  istə  məndən. 

Rəsulam, haqq üçün kəsilsə  param, 
Şeytana uymaram,  özümlə  varam. 
Süfrəmdə olmayıb  bir  tikə  haram,  
Doğruya  yar  çağır, düz  istə  məndən. 

2016 

YALAQ TULLA QABAĞINA 

Yekəlik, dahilik deyil,  
Çomaq  tulla qabağına. 
Arzusunu kül etməyə,  
Ocaq  tulla qabağına. 

Qonaq eylə öncə bağa,  
Düşüncəsin yoxla qağa. 
Şairdirsə çək sınağa,  
Varaq  tulla qabağına.  

Öyrən tanı, bil zatını,  
Pisdirsə göstər qapını.  
Cındırının çək sapını,  
Yamaq tulla qabağına. 

Tala sözünlə sərvətin,  
Ver cavabın bu vələdin. 
Şeirində tut qələtin,  
Calaq  tulla qabağına.  

Rəsul deyir sözün qısa,  
Sevincini batır yasa.  
Dediyindən  söz qanmasa, 
Yalaq  tulla qabağına. 



BU  GECƏ 

YUXUMA 

GƏLMİŞDİN 

YENƏ 

HAYANDA MƏNİ 

(təcnis) 

Məndən  uzaq  dayan, ay  üzü  dönmüş. 
Sayma heç eşqinə  hayan da  məni. 
Könlümdə zərrəcə  yerin  qalmayıb, 
Bildinmi  itirdin    hayanda  məni? 

Vəfasızsan, vurdun  mənə  yara  dan, 
Qanım  süzdü  göl  bağladı  yaradan. 
Bizi  ayrı  yazdı  bizi  yaradan, 
Ha  axtar havayı, hay an da məni. 

Rəsulun kölünün qəmi  nədəndi, 
Demədin  saçında  o dən  nə dəndi. 
Barışa  bilmərik, yalan nədəndi, 
Düşün ha qarşında, ha yanda məni. 

12.11.1997 

               QEYD ELƏ 

Xatirə  dəftərin  qoyub  qarşına, 
Şirin  xəyalların  boşun  qeyd  elə. 
Bu  gün  öz  toyunun  il  dönümünü, 
Mənim  həsrətimin  yaşın  qeyd  elə. 

Dolanıb  hicranın  dərdi  sərində, 
Batma  günahına  gedib  dərində. 
Gecə  gəldiyimiz  görüş  yerində, 
Bizə  şahid  olan  daşın  qeyd  elə. 

Könlüm  olanları  itirdi, dandı, 
Alışdı, məhəbbət  zirvəsi  yandı. 
"Sən  dönük  çıxdığın sədaqət   andı", 
Rəsulun  ömrünün  qışın  qeyd  elə. 

1998 

UDUZDUN 

  
Eşqimi könlümdən qopardıb alıb,  
Ofsuna bələyib sirdə uduzdun. 
Özünə də qıydın, mən də qıydın,  
Şeytana aldanıb, şərdə uduzdun.  
 
Yandırdın könlümü bircə sözündə, 
Gəlib qızınmadın isti közündə. 
Yalanın, yanlışın azdın izində,  
Alıb sevincimi dərdə uduzdun.  
 
Rəsulam, qəlbimi kökündən oydun,  
Ağrıdan, acıdan çətin ki, doydun.  
Sən öz həyatını uduşa  qoydun,  
Mənim qismətimi zərdə uduzdun.  
 

24.02.1999 

ƏLLƏRİM QALIBDI ƏLİNƏ HƏSRƏT 

 
Gözlərim doyunca baxmadı sənə, 
Əllərim qalıbdı əlinə həsrət.  
Lalələr könlümdə  büküb boynunu,  
Güllərim qalıbdı gülünə həsrət. 
 
Bağlanıb sevginin haqqı sayına,  
Tamarzı qalmışam şirin payına.  
Günlərim gününə, ayım ayına,  
İllərim qalıbdı ilinə həsrət .  
 
Rəsul pərvanədi çıraqlarına,  
Yandı, yazılmadı varaqlarına.  
Dodağım dəymədi dodaqlarına,  
Tellərim qalıbdı telinə həsrət. 
 

27.02.1999 

            YAZILDI 
 
 Sən yad ocağına gəlin köçən gün, 
 Mənim gözlərimdə yaşa yazıldı. 
 Bahar qara geydi, yay qara geydi, 
 Ömrümün günləri qışa yazıldı. 
 
Gözümü sel tutdu inanma görəm, 
Çətin ki, həyatdan bir sevinc dərəm. 
Leylisiz Məcnunam, Əslisiz Kərəm,  
Alnımın yazısı boşa yazıldı.  
 
Ürəyim dözmədi bu ahu zara,  
Bağlandı yollarım üz tutsam hara.  
Rəsulu sağ ikən atdın məzara,  
Taleyi, qisməti daşa yazıldı. 
 

01.02.1997 

             GÖRƏYDİN BARI 
 
Gedirsən  yaxşı  yol, ay  ürək  param, 
Əlvida  deməyə   gələydin  barı. 
Bütöv  sevincimi  aldın  apardın, 
Kədəri  əlinlə  verəydin   barı. 
 
Sənli  sənsizlikdən sən  dağ  yaratdın, 
Ömrümə  sönməyən  ocaq  yaratdın. 
Sevgidən  könlümdə  bir  bağ  yaratdın, 
Bəhrəsin   əlinlə  dərəydin  barı. 
 
Rəsul  dərd  əlində  oldu   çarəsiz, 
Zülmətdi  həyatı, qaldı  səhərsiz. 
Yuxuma  gələydin  məndən  xəbərsiz, 
Sənsiz  nə  çəkirəm  görəydin  barı. 

                          MƏN 

 
İllər  ötüb  keçdi,  mən  yorulmadım, 
Durmadan  hey səni  səsləyirəm  mən. 
Söyüddə  bar  gəzən  uşaqlar  kimi, 
Eşqindən   etibar  istəyirəm  mən. 
 
Hicran  vurdu  çiçəyimi  gülümü, 
Ömrüm  dadı  bir  tükənməz  zülümü. 
Könlümdə  yurd  salmış  sevgi  gölümü, 
Gözümün  yaşıyla  bəsləyirəm  mən. 
 
Rəsul  bu  sevginin  saxlayır  yasın, 
Unutmur   eşqinə  xilaf  sonasın. 
Qəlbimdə  qurduğun  sevgi  hanasın. 
Dərdin  naxışıyla süsləyirəm mən. 
 

1999 

YUXUMA  GƏLMİŞDİN 

 
Bu  gecə  yuxuma  gəlmişdin  yenə, 
Ürəyim  sevinclə  aşıb  daşırdı. 
Acı  hicranını  qoyub  bir  yana, 
Şirin vüsalınla  qucaqlaşırdı. 
 
Gözəl  xatirələr  yazırdı  tarix. 
Dərdini, qəmini  az  eyləyəndə. 
Küsürdün, qolundan astaca  tutub, 
Nazını  çəkirdim  naz  eyləyəndə. 
 
Bulud  ah çəkirdi, gizlənirdi  ay, 
Sən  məni  atmışdın  çox illər  öncə. 
Bilmədim  ümidmi  veməyə  gəldin, 
Öldürmək  üçünmü  yoxsa  bu  gecə! 
 
Deyirdin  ayrılaq, son  olsun  bu gün, 
Bizim  qismətimiz, yolumuz  ayrı. 
Deyirdin  gəlmişdim  son  vida  üçün, 
Yanaq  yad  ocaqda odumuz ayrı. 
 
Buludlar  ağladı, şimşəklər  çaxdı, 
Oyandım  Rəsulu  atıb  getmisən. 
Baxdım ki,  yastığa  süzür  göz  yaşım, 
Gülüm, vüsalıntək  səndə  itmisən. 

ARZULARIM 

 
Ay  ellər könlümdə  kədərə  dönüb. 
Ümidlə  yığdığım  xoş  arzularım. 
Küskün  taleyimmi  xəbər  eylədi?... 
Dönüb  olubdular  daş  arzularım. 
 
Əsdi, yaman  əsdi  hicranın  yeli, 
Gəncliyi  pay  verdim, ağartdım  teli. 
Yuyubdu  ömrümü  gözümün seli 
Olubdu  gözümdə  yaş  arzularım. 
 
Rəsulam, izimə  yad  eylədilər, 
Odumu, közümə  yad  eylədilər, 
Özümü, özümə  yad  eylədilər, 
Mənim  bahar  çağı  qış arzularım. 

AĞLAMA 

 
Yaxın  dur  başını  sinəmə  söykə  
Silim  gözlərinin  yaşın,  ağlama. 
Hər  nə  cür  istəsən  çəkim  nazını, 
Əzim  ürəyimin  daşın, ağlama. 
 
Şirin  xəyallara  səninlə  dalım, 
Dodaqdan-dodağa  pay  olsun balım. 
Dərdini  könlündən  qopardım  alım, 
Yaz  edim  ömrünün  qışın, ağlama. 
 
Qalsın  Murovdağlı  yanında  özü. 
Söndürsün  qəlbində sızlayan közü, 
Kor  olsun  bağlansın hicranın gözü. 
Göynədib könlümün başın, ağlama. 
 

2016 

QALIBDI 

 
Ömür  dəftərimi  vərəqləməyin, 
Orda  gözlərimin  yaşı  qalıbdı. 
Mənim məhəbbətim  büküb  boynunu, 
İnsafsız  bir  gözəl  naşı  qalıbdı. 
 
O dəftər  arzumtək  ölüdü, ölü. 
Qönçəykən quruyub, bükülüb gülü. 
Eşqimin, əhdimin  yazının  külü, 
Sınmış  xəyalımın  qışı  qalıbdı. 
 
Rəsula  yad  olan, ilim  çatmayan, 
Bəmi  ağlar qalan, zilim çatmayan, 
Harayım yetməyən, əlim  çatmayan, 
Qarlı  zirvələrin  başı qalıbdı. 
 

2016 

NİŞAN  AL 

 
Götür    silahını  a   zalım  qızı, 
Qaldır  taa   alnımın  qaşın  nişan al. 
Gəlməsin   yazığın, acıma  mənə, 
Nəmli  gözlərimin  yaşın  nişan  al. 
 
Məhəbbətim  od  götürdü  dilimnən, 
Düz   ilqarı, yudum   gözdə   selimnən. 
Yayımı, yazımı  aldın  əlimnən, 
Sən  indi  ömrümün  qışın  nişan  al.  
 
Rəsulun  hicranı  yel  kimi  əsdi, 
Taleyi   qurubdu  bəxtinə  qəsdi.. 
Zarıtma  könlümü, zarıtma  bəsdi, 
Durma  ürəyimin  başın  nişan  al. 

ARZULAR 

 
Könlüm  bir  gözəlin  mehmanı  olur, 
Tükənmir  arzular, bitmir  arzular. 
Əlac  yox, xəyalda  qonaq  edirem, 
Amma  heç  dadıma  yetmir  arzular. 
 
Daha  məhəbbətə  inanmıram ki, 
Yolunda  əyilib, dayanmıram ki, 
Yarımçıq  yuxumdan  oyanmıram ki, 
Deyəm   tənha  qoyub  getmir  arzular. 
 
Demə ki,  olmuşam  quruca  ad  mən, 
Şirini  unudub  zəhərə  dad  mən, 
Rəsulam, olsam da  bu  eşqə  yad  mən 
Kövrək  ürəyimdən, itmir  arzular. 
 

16.04.1995 

GECƏLƏR 

Xəyalım  səninlə  dayana  qoşa, 
Mən  sənin  nazını  çəkəm  gecələr. 
Yuxusuz  gözündən  kədəri  qovam, 
Sevinci  könlünə  əkəm  gecələr. 

Yaxın  olub  qurban  olam  səbrinə, 
Özündən də  gizli  gələm  ömrünə. 
Duyğusuz  könlünə, o daş  könlünə, 
Məhəbbət  toxumun  səpəm  gecələr, 

Baxam  gözlərinə  xəyala  dalam, 
Bir  anlıq  yerimdə duruxub  qalam. 
Başını   qolumun  üstünə  alam, 
İncə  dodağından  öpəm  gecələr. 

Saat  lal dayana, olmaya  səhər, 
Şirin   xatirəmə   qatmaya  zəhər. 
Sən  məndən  incisən, ya küssən əgər, 
Gizlicə  yuxuna  gələm  gecələr. 

Sənin üçün  Rəsul oldu  naşımı, 
Yoxsa  küskün xatirəmin yaşımı ?. 
Astaca  sinənə  qoyam  başımı, 
Ordaca  uyuyam, öləm  gecələr. 

  2015 

ZAMANI  GƏLDİ 

 
İndi  sən  gördüyün  mən  deyiləm mən, 
Həsrətin, hicranın  dumanı  gəldi. 
Bu  eşqin  günəşi  söndü  əbədi, 
Boranı, çovğunu, tufanı  gəldi. 
 
Düz əhdin, ilqarın  xəyanəti  sən, 
Zəngin  bir  sevdanın  səfaləti  sən. 
Sən böyük bir  eşqin  cinayətisən, 
Sorğulu, suallı  o  anı  gəldi. 
 
Ha sızla, ha ağla  başını  əyib, 
Özündən uzaqda axtarma  eyib. 
Əyri  qırx  gün  çəkər  atalar  deyib, 
Sənin də  eşqinin  yalanı  gəldi . 
 
İtmiş  məhəbbəti  da  gəzmə  daha, 
Özüntək  mənidə  salma  günaha. 
Ha  qaldır  əlini  yalvar  Allaha, 
Anla  ayrılığın  zamanı  gəldi. 
 
Dəryalar  dilləndi, dayaz  eşitdin, 
Dolandi,  nə  payiz, nə  yaz  eşitdin, 
Rəsul  çox  söylədi, sən  az  eşitdin, 
Gördünmü, könlünün  talanı  gəldi. 

EYLƏYİBDİ 
 
Böyük  yaradana  şükürlər  olsun, 
Səni  həyatıma  yar   eyləyibdi. 
Gizli  alışanda, yananda  qəlbim, 
Məlhəmin  dağlardan  qar   eyləyibdi. 
 
Sənli  bu  həyatda  yoxdu  zillətim, 
Başımda   tacımsan, eldə  qeyrətim. 
Vallah, olmasada  varım, dövlətim, 
Eşqini  qəlbimdə  var  eyləyibdi. 
 
Rəsulam, canımı  gətirdin  cana, 
Məhəbbət  gölümdə  olmusan  Sona. 
Könlümə  sevincsən, körpəmə  ana, 
Ömrümün  bağına  bar   eyləyibdi. 
 

2003 

AY ÖMRÜMÜN BƏZƏYİ 
 

Gör nələr çəkirəm sənsiz olanda, 
De, hardasan, ay ömrümün bəzəyi. 
Sənsiz baxçam yetişdirmir bar-bəhər, 
Zimistandı yay ömrümün bəzəyi. 
De, hardasan, ay ömrümün bəzəyi? 
 
Qəmə dalıb, qəmlə dolan gəncliyim, 
Yar  payından  həsrət  alan gəncliyim, 
Sənli ikən sənsiz olan gəncliyim, 
Bax, olubdu zay, ömrümün bəzəyi. 
De, hardasan, ay ömrümün  bəzəyi? 
 
Rəsul, bəs  yaşasın hansı marağa? 
Göz  yaşları sənsiz süzür varağa, 
Bu şerimi  toxundurub dodağa, 
Göndərirəm pay, ömrümün bəzəyi. 
De, hardasan, ay  ömrümün bəzəyi? 
 

2005 

İLK  MƏHƏBBƏTİM 

Bir an  xəyalımdan  çıxmayıb  belə, 
Ümidsiz qalıbdı  ilk  məhəbbətim. 
Eşitdim mənimtək  o da  darıxıb, 
Keçmişi  anıbdı   ilk  məhəbbətim. 

Bircə  səhvə  qurban  getdi  muradım, 
Qəlbim kimi  o da oldu  inadım. 
Öz  əlimlə  ocağını  qaladım, 
Beləcə  yanıbdı  ilk  məhəbbətim. 

Rəsul  üzdə  hissiyatsız  qara  daş, 
Pünhan  yerdə  gözlərində  qanlı  yaş. 
İstədim  yaz  olam  gördüm ki, qardaş, 
Payıztək   saralıb  ilk  məhəbbətim. 

1998 

SƏN GEDƏN KİMİ 

Gözümdən uzağa getmə  sən Allah, 
Gözümdən  küsürəm  sən gedən kimi. 
Öz  odum, alovum  isitmir  məni, 
Közümdən küsürəm  sən  gedən kimi. 

Şirin  xatirələr  qəlbi  dağlayır, 
Həsrətin  köksümdə yara bağlayır. 
Səninlə  getdiyim  yollar  ağlayır, 
İzimdən küsürəm  sən gedən kimi. 

Düşür kəsərindən ocağım, pirim, 
Dadıma  yetişmir danılmaz Birim. 
Təbim  lal dayanır, ay  ilham  pərim, 
Sözümdən küsürəm  sən gedən  kimi. 

Adını  çəkirəm,  dilim  titrəyir, 
Günüm aya  dönür, ilim titrəyir, 
Ürəyim üzülür, əlim  titrəyir, 
Dözümdən küsürəm  sən  gedən kimi, 

Rəsulun könlündə hay-haray qopar, 
Ömrü  sağalmayan dərdləri tapar. 
Gendəndə  məni də özünlə apar, 

 Özümdən küsürəm  sən  gedən kimi. 

BİZ  AYRILANDA 

Yadındamı?...göyün  üzü  doluxdu, 
Şimşək haray saldı biz  ayrılanda. 
Dörd  qol  qucaqlaşdı  bir  vida  üçün, 
Söykəndi  bir-birə  üz  ayrılanda. 

Dedin, eşqimiz tək  dürdü  təbiət, 
Bizə  çox  bənzəyir,  kürdü  təbiət, 
Hər nə  cür baxsan  da,  sirdi  təbiət, 
Dərədən, təpədən  düz  ayrılanda. 

Göl  odu qəlbimiz, sellər  tutuldu, 
Telini  darayan  yellər  tutuldu, 
Baxışlar  lal  oldu, dillər  tutuldu, 
Cığır  ayrılanda, iz  ayrılanda . 

O gün eşq  bağımın  çiçəyi  soldu, 
Bülbülü  lal  qaldı, gözləri doldu. 
Mən ha  əzizlədim, yenə  az  oldu, 
Qaldı  deyilməmiş  söz  ayrılanda. 

Sənsiz  Murovdağlı  yaşamır  hələ, 
Fələyin  yazısı  beləymiş, belə. 
Məni  öldürəydin kaş o gün elə, 
Saldın   ürəyimə  köz  ayrılanda. 

DEMİŞDİM AXI 

Zamanında  dinləmədin  heç məni, 
Dolacaq  gözlərin, demişdim  axı. 
Qarğaşa böyüyər, dərd  əyər  səni, 
Solar gül üzlərin, demişdim  axı. 

Zorla  saf  eşqimi  alıb gedərsən, 
Məni özünə yad bilib  gedərsən, 
Getsən  ürəyimdən silib  gedərsən, 
Yox  olar  izlərin, demişdim  axı. 

Dönəndə  düşünmə  qəlbimdə varsan, 
Yerin  qalmayacaq  görərsən  yarsan. 
Bir dəfə  gün gələr  xatırlayarsan, 
Rəsulun  sözlərin, demişdim  axı. 

2016 

KÖZÜM YANDIRAR 

 
Bir az  uzaq  dayan, ay  mələk sima, 
Üzümə  toxunsan üzüm  yandırar. 
Sönməyən  odum var  məhəbbət  adlı, 
Qorxuram  səni  də  közüm  yandırar. 
 
Ömrünə  yar  olmaz  heç  çiçəkli  yaz, 
Qönçə  güllərini  soldurar  ayaz. 
Gözünü  gözümdən  uzaq  tut  bir az  
Alar  gözlərini   gözüm  yandırar. 
 
Uca   zirvələrin   papağı  qardı, 
Bağbanı  ucaldan  bağında  bardı. 
Sevir  Murovdağlı, Vətənə  yardı, 
Eşqə  dönük  çıxsam,  sözüm  yandırar. 
 

2016 

ƏL  ÇƏK 

 
Nə  eşq  qədri  bildin, nə də  məhəbbət, 
Qəlbimdən  uzaq  dur, dilimdən  əl  çək. 
Əllərim, əlindən  aralı  qalsın, 
Tutma  əllərimi, əlimdən  əl  çək. 
 
Sənli  yalanların  azdım izində, 
Küsmüşəm  özümdən  daha  özüm də. 
Dəymə, dağ  çayları  daşsın gözümdə, 
Silmə  gözlərimi, selimdən  əl  çək. 
 
De..., səndən  gecələr məni  sordumu ? 
Güc  gəlib  könlünü  hicran   yordumu? 
Bax, gecdi  dən  düşüb, gözün  kordumu? 
Sığaldan  keçibdi, telimdən  əl  çək. 
 
Rəsulu  bu həsrət, bu  kədər  qovur, 
Tut  odda, özünün  odunda  qovur. 
Ya  götür  biryolluq  göylərə  sovur, 
Ya  yandır  külümü, külümdən  əl  çək. 

ÇIX  GET 

Tale  zalım  oldu, sən də  vəfasız, 
Özünlə  qürur  duy, dərdimə  bax  get. 
Yaxşı  iş  deyil  ha  bacarmayasan, 
Şirin  yalanınla  "dolandır",  çıx  get. 

Ayı  ilə  cala, yaşımı  aldat, 
Yayımı  yola  ver, qışımı  aldat, 
Hərdən “can-can”  deyib   başımı  aldat, 
Acı  hicranının  oduyla  yax  get. 

Əzizdin  ömrümə  şirin  pay  kimi, 
Yandırdın  sonunda  qara  vay  kimi, 
Sevən  ürəyimdə  çağla  çay  kimi, 
Qəmli  gözlərimdən yol eylə ax  get. 

Gözəl  xatirələr  tərsinə  çönmüş, 
Rəsulun eşqinin  çırağı sönmüş. 
Uzaqdan  boylanma  ay  üzü  dönmüş, 
Yaxın  gəl, könlümü yenə də  yıx  get. 



 Rəsul  MUROVDAĞLI  
 

 
152 

 
ZƏHƏRƏ BAX, ZƏHƏRƏ 

 
Pəncərəyə   zilləmişəm  gözümü, 
Açılmayan  səhərə  bax, səhərə. 
Ürəyimdə   dərdlə,  qəmlə  çağlayan, 
Gözümdəki  qəhərə  bax, qəhərə. 
 
Gülüş küsüb, uzaq  qaçıb  üzümdən, 
Talanmışam, yad  olmuşam  özümdən. 
Əsər  yoxdu   taqətimdən,  dözümdən, 
Məndə  olan  təhərə  bax, təhərə. 
 
Qarğış  keçdi, ya  eylədim  çox  günah, 
Rəsul  çəkdi, çəkilməyən  aman, ah. 
İnanmıram,  bu  nə  sirdi  ay  Allah? 
Dilimdəki  zəhərə  bax, zəhərə. 
 

1995 
 
 
 
 



BİR 

TƏSƏLLİ 

VER

Rəhmətlik  ustad  şairimiz,  Bəhmən Vətənoğlunun 
sağlığında, şairə ünvanlanan  iki şeirdən biri. 

  TƏSƏLLİ VER 

Hicran didir məni, a Bəhmən əmi, 

Könül xəzinəndən dür təsəlli ver. 

Sözümü dinləmir bu dəli könlüm,  

Olub özüm kimi kür, təsəlli ver. 

Urvatım Vətəni satdı ağalar,  

Dağlara baxmaqdan qəlbim dağ  ağlar. 

Üstümə yeriyir burda çağalar,  

Söz ilə bir qala qur  təssəlli ver.  

Bu acı qismətdən üzgünəm, üzgün.  

Düzdərdə qalıbdı, minlərlə düzgün. 

Rəsul qərib oldu, Vətən də küsgün, 

Bu qərib mehmana bir təsəlli ver. 

1996 

Bəhmən  Vətənoğlunun  məzarını  ziyarət  edəndə  
yazılmış  bir  şeir. 

        TƏSƏLLİ VER 

Ay el ağsaqqalı, ay el şairi  

Oyan, nə yatmısan dur təsəlli ver . 

O vaxt görüşünə gələ bimədim,  

Bax  indi halımı gör  təsəlli ver .  

Dərdimi kiridib dindirə bilən,  

İçimdə həsrəti öldürə bilən,  

Könlümün odunu söndürə bilən, 

Sinə dəftərindən sirr təsəlli ver.  

Yazıq  Murovdağlı bişibdi qorda,  

Əmanət eylədin  quzunu qurda? 

Vətən Bəhmən deyib ah çəkir orda, 

Yurda  köhlənini sür təsəlli ver. 

2015 



 Rəsul  MUROVDAĞLI  
 

 
156 

VERDİMİ  BƏNÖVŞƏ  QIZINI  DAĞLAR ? 
 

Hər bahar bənövşəyə, 
Gecələr elçim gedir. 
Məhəbbət  Kəlbəcərli 

 
Dağ  əriyər , çəmən  solar  ahından, 
Qəmə  köklənibdi  sazın, Məhəbbət. 
Yoxsa  Vətən  kimi  elə  sənin də, 
Dönüb  buz  bağladı  yazın, Məhəbbət ? 
 
Özünü  yox  saydın , götürdün  heçi, 
Həsrətdən  od  aldı  könlünün  içi . 
Vətənə  göndərdin gecələr  elçi , 
Verdimi  bənövşə   qızın, Məhəbbət? 
 
Köçünü  quşlara  əmanət  etdin , 
Gözünü  yaşlara  əmanət  etdin, 
Bəxtini  daşlara  əmanət  etdin, 
Özündən  od  aldı  izin,  Məhəbbət. 
 
Yetişdimi  ulu  dağlar  haraya? 
Ağladımı  bir az  gəncə,  qocaya? 
Necə  sığdırmısan  yeddi  hecaya? 
Böyük  bir  əsərdi  sözün,  Məhəbbət. 
 
Ürəyinə  dərd  toxumu  əkmisən, 
Gözlərindən  acı  yaşlar  tökmüsən . 
Vətən  deyib  elə  nalə  çəkmisən, 
Rəsulu  yandırıb  közün,  Məhəbbət. 

GƏLƏCƏK 

           Taleh  Cəfəroğluna ünvanlı 

Günahlar  cəzasız  qalmaz  ay şair, 
Cəzalar  çəkilən   zaman  gələcək. 
Nuhu  bəlalardan  qurtaran  Allah, 
Bir gün  hökm  edəcək, tufan  gələcək. 

Həyat  xəritəsi  çəkiləcəkdi, 
Doğrular, yalandan  seçiləcəkdi. 
Sirat  körpüsündən  keçiləcəkdi, 
Qiyamət  deyilən  o  an  gələcək. 

İnsan  unudacaq  dostu, yoldaşı, 
Ana  balasını, qardaş-qardaşı. 
Tanrı  yoxlayacaq  bütün  yaddaşı, 
Bir  tükdən  asılı  güman  gələcək. 

Rəsulun  axtarma  heç  sözündə  yalan, 
Şükür  yardı  ona  sarsılmaz  iman. 
Nizam  tərəzilər  qurulan  zaman, 
Həm doğru, həm də ki,  yalan  gələcək 

QARAKEÇDİ 

      (təcnis) 
      Şəmsəddin Qarakeçdiye(Həkəri) 

        
 

Hicranın şaxtası üşütdü məni, 

Düşüb arzularım  bax  qara keçdi. 

Dostun dərdinə də şərik olmuşam, 

Dərdim həm Otaqlı, həm Qarakeçdi. 

 

                     Bölünmüşəm mən də sən tək yarıdan. 

                     Qərib dərdli, necə deyim yarı dan?! 

                     Talehimi qara yazdı  Yarıdan, 

                     Günlərim, aylarım hey qara keçdi. 

 

                     Üstümə hicranın yelləri əsir, 

                     Sizin Murovdağlı titrəyib əsir. 

                     Kəlbəcər də əsir, Laçın da əsir, 

                     Yoxam, yox olmuşam, ay Qarakeçdi. 

                                           2016 

KÜSÜRSƏN  DEYƏ 

  
Bilirsənmi  niyə  yazmıram, ey  dost, 
Sonra  inciyirsən,  küsürsən  deyə. 
Yaman  qəm  çəkirsən, qəhər çəkirsən, 
Bu  dost  ürəyimi  üzürsən   deyə. 
 
Şirini  şirinim, acısı  acım, 
Siz  başda  olmaqla  dostlar  baş  tacım, 
Fikir  didir  məni  yoxdu  əlacım, 
İnciyib  dostluğu   kəsirsən  deyə. 
 
Rəsul  heç  olarmı  dostluğa  naşı? 
Dünyanın  dərdini çəkibdi  başı, 
Nədənsə hərdənbir  çatırsan  qaşı, 
Hərdən də  dodağı  büzürsən  deyə. 

                                          KİNYAZ 
  

Aşıq  Kinyaz Elman  oğlunun əziz xatirəsinə 
 

Qürbət  yurdda bir  sənətkar  itirdik. 
Döndü  sinələrdə  dağlara  Kinyaz. 
Yaman  gödək  oldu  ömürdən payı, 
Qoydu  sevənlərin  ağlara  Kinyaz. 
 
Fələk acımasız  yazdı  yazını, 
Qarlı  qış  eylədi  güllü  yazını. 
Sənət  bağçasında  telli  sazını, 
Qarayla  bağladı  tağlara  Kinyaz. 
 
Həyata  əlvida  söylədi  getdi. 
Rəsulun könlünü  teylədi  getdi. 
Ölümü, ölümsüz  eylədi  getdi, 
Ruhunu  göndərdi dağlara  Kinyaz. 
 

2016 

               A MÜRVƏT 

Dostum  Mürvət Yusifova 

Kövrəltdin  həsrətli  könlümü  yenə, 
Göynədi  dağlanmış  sinə, a Mürvət. 
Təbim nalə  çəkdi  Kəlbəcər  deyib, 
And  olsun imana, dinə,  a Mürvət. 

Sağalmaz  yaramdı  Dərbənd, Borçalı, 
Təbrizim, İrəvan, Göyçə  mahalı. 
Qarabağ can  üstə  qalıb   yaralı, 
Dərdim  dirənibdi  minə, a  Mürvət. 

Xainlər, satqınlar  üzdü  milləti, 
Böldü, parçaladı  bu  məmləkəti. 
Rəsulu  yandıran  Vətən  həsrəti. 
Qurubdu qəlbində  binə, a  Mürvət 

2016 

                OLMUR 
 
Ay  Əlövsət, dönüb  çarxı  zamanın, 
Bunu  vərəqlərə  yazmasam  olmur. 
Yaltağın, satqının, əsli  xarabın, 
Qəbrin  qələmimlə  qazmasam  olmur. 
 
Söz sevərəm, demirəm ki, mahirəm, 
Məsləhət  ver, sən  ay  qağa  deyirəm 
Hər  qələm  götürən  deyir  şairəm, 
Bir  azca  söz  ilə  sıxmasam  olmur. 
 
Neynəsin  həsrətdən  od  alan  qərib? 
Gəzirəm  sinəmə  dərdimi  sərib.  
Özün  qanmayana, yerin  göstərib, 
Yaş  olub  gözündən  axmasam  olmur. 
 
Xəyalım  köç  edib  dağlara  çıxıb, 
Durmadan  talanmış  o  yurda  baxıb. 
Hərdən  bulud  kimi  gözümü  sıxıb, 
Hərdən  şimşək  olub  çaxmasam olmur. 
 
Rəsul  tən  ortadan bölünüb  yarı, 
Könlü  çox  istəyir  Kəlbəcər  qarı. 
Gözümü  qaldırıb  Murova  sarı, 
Hər  gün həsrət-həsrət  baxmasam  olmur. 
 

2016 

ELİNƏ QURBAN 

 
       Əlövsət Saldaşla  bir  dərdləşməmizdən 

 
Əlövsət Saldaş: 
Yurdumu itirdim Kəlbəcər adlı, 
Elimi gəzirəm, ay Murovdağlı. 
Həsrətə qovuşan neçə ayımı, 
İlimi gəzirəm, ay Murovdağlı. 
 
Rəsul Murovdağlı: 
Könlü  Kəlbəcərdə, gözü  Murovda, 
Ağlayan, sızlayan elinə  qurban. 
Vətən  həsrətiylə  keçən  ömrünə, 
Gününə, ayına, ilinə  qurban. 
 
Əlövsət Saldaş: 
Tərsinə yazıbmış Yazan yazımı, 
Zimistan eylədi güllü yazımı. 
Daşlara toxunub sınan sazımı, 
Telimi gəzirəm, ay Murovdağlı. 

Rəsul Murovdağlı: 
Barış, söz söyləmə  alın  yazına, 
Bir  təhər  döz  dayan sərt  ayazına. 
Hicranın əlində  sınan  sazına, 
Dərdi  dalğalanan  telinə  qurban. 
 
Əlövsət Saldaş: 
Yağı caynağında virandır Vətən, 
Nə səsim çatandı, nə ünüm yetən. 
Lal olub, bir zaman nəğmələr ötən, 
Dilimi gəzirəm, ay Murovdağlı. 
 
Rəsul Murovdağlı: 
Acı  qismət  idi  gəldi  Fələkdən. 
Xəlbirdən  süzüldük, keçdik  ələkdən, 
Gecə  də, gündüz də  Vətən  deməkdən, 
Qabar-qabar  olmuş  dilinə  qurban. 
 
Əlövsət Saldaş: 
Sığına bildiyim bucaq qalmayıb, 
Mənə qolun açan qucaq qalmayıb, 
Dədəm yandırdığı ocaq qalmayıb, 
Külümü gəzirəm, ay Murovdağlı. 

Rəsul  Murovdağlı: 
Gəl  bölək  mənimlə düzü  düzünə, 
Bu  qədər  yük  etmə  qəmi  özünə. 
Əsir  ocağına, əsir  közünə, 
Düzlərə sovrulan  külünə  qurban. 

Əlövsət Saldaş: 
Əlövsət varıydı bəxtəvər çağlı, 
İndi qan ağlayır sinəsi dağlı. 
Düşmüşəm çöllərə, əli çıraqlı, 
Ölümü gəzirəm, ay Murovdağlı. 

Rəsul Murovdağlı: 
Rəsul tək qəlbini  öyrətmə   dağa, 
Yaz, yarat  küləklər  aparsın  dağa. 
Ölümün  zamanı  deyil  ay  qağa, 
Könül  sarayının  ləlinə  qurban. 

                 AY  ŞAİR 
 Şair, publisist Yusif  Hüseynə 
  
Param  qaldı  Murovdağdan  o  üzdə, 
Qovuşmağa   tələsirəm, ay  şair. 
Bezikmişəm  dərdin, qəmin  əlindən, 
Sovuşmağa  tələsirəm, ay  şair. 
 
Kədər keçsin  ürəyimdən  yan  deyib, 
Cuşa  gəlsin  damarımda  qan  deyib,  
Bu  hicranın  vüsalına  can  deyib, 
Yarışmağa  tələsirəm, ay  şair. 
 
Zəmanədə  günü-gündən  bic  gəlir, 
Təbim  Vallah  gah  inciyir  gec  gəlir. 
Həsrət  birdən  mənə  elə  güc  gəlir, 
Alışmağa  tələsirəm, ay  şair. 
 
Gileyimdən, güzarımdan  el  küsüb, 
Qan  ələyən  gözlərimdən  sel küsüb 
Vətən  küsüb, dağlar  küsüb, çöl  küsüb 
Barışmağa  tələsirəm, ay  şair. 
 
Murovdağlı  dərd  dalınca  yürüyüb, 
Arzuların  bir   kəfənə  bürüyüb. 
Doğma  yurdun  torpağnda  çürüyüb. 
Qarışmağa  tələsirəm, ay  şair. 

2016 

YA RƏSUL 

Rəsul Murovdağlıya 
 

Ümidimiz tək Allaha qalıbdı, 
Mən çağırram, sən də çağır,.. Ya Rəsul!.  
Könlümüzü illərdi qəm alıbdı.. 
Üstümüzə ələm yağır,. Ya Rəsul!..  
 
Sənin paran,.. mənim bütöv canımdı,. 
Şaxta vuran iliyimdi, qanımdı.. 
Şair adım.. yalançı"ad-sanımdı",.. 
Bu yol çətin, bu dərd ağır,. Ya Rəsul!..  
 
Xəyalımda  "Şirinbulaq" çağlayır,.. 
"Qara Qaya",.. "Laçın Qaya" ağlayır... 
Bu ah-nalə qəlbimizi dağlayır,. 
Sən də fağır,. mən də fağır,. Ya Rəsul!..  
 
İllərdi ki, doğma dağlar dardadı,. 
İl yarımdı Dilqəm,Şahbaz ordadı!.. 
Haqsızlığa əncam çəkən hardadı?! 
"Sökən-sökür".."yığan-yığır", Ya Rəsul!..  
 
Şair Yusif, geriyə bax bir anlıq, 
Bu dərd hələ qaranlıqdı, qaranlıq?!.. 
Haqq sözüdü;.. Ədalətdən-insanlıq,. 
Zəlalətdən, zülüm doğur,..Ya Rəsul!.   
 

Xırdalan..19 dekabr 2015. 

ÇAĞIRIR 

Dərdə qul olmuşam ay Əyyub əmi, 
Ayım ağlar qalıb, ilim çağırır. 
Mənbəyi gözümdü, mənsəbi xəzər, 
Dönübdü Tərtərə, selim çağırır. 

Susdu könüllərin dilək quşları, 
Vədəsiz ağartdı hicran başları. 
Murovdan o üzdən ocax daşları, 
Bu üzdən altmış min elim çağırır. 

Rəsulun sevinci kəsirdən - kəsir, 
Yazığa dönübdü, olubdu yesir. 
Dərmanım Vətəndi, Vətən də əsir, 
Əzrail gəlibdi, ölüm çağırır . 

ÇAĞIRSIN 

Ay Rəsul, şairsən bəd güman olma, 
Gələcək illəri, ilin çağırsın. 
Tək əldən səs çıxmaz, deyib atalar, 
Səsinə səs  versin  elin çağırsın. 

Vətən yad əllərdə talandı, qardaş, 
Yurdumuz odlara qalandı, qardaş, 
İllər  dolaş düşdü, dolandı, qardaş, 
Vicdan haray salsın, dilin çağırsın. 

Bilmirsən ki, bu zəmanə  nə edir, 
Doğru  susur,  yalan indi  peşədir. 
Aldatmalar gedir, yalanlar gedir, 
Əyyub kimə  desin, kimin çağırsın. 

14.11.2016 

KAŞ Kİ... 

Şair dostum  Kamil Təbiblə  vətən  həsrətli  bir              
dərdləşməmiz.. 

Rəsul Murovdağlı: 
Ay  qağa, belə  bir  zaman  gələydi, 
Könlümüz  sevinclə  dolaydı  kaş ki... 
Yaxın  düşməyəydi nə kədər, nə qəm, 
Hicran  büküləydi, solaydı kaş ki... 

Kamil Təbib: 
Şair dostum, ömür keçir, vaxt ötür, 
Bəxtəvər günümüz gələydi kaş ki... 
Bizi zülüm-zülüm ağladan Fələk, 
Yaşı gözümüzdən siləydi kaş ki.... 

Rəsul Murovdağlı: 
Canımız  gələydi  cana  Vətəndə, 
Dərdimiz  çataydı  sona  Vətəndə, 
Qərib olmayaydıq  ana  Vətəndə, 
Yurdumuz  yuvamız  olaydı  kaş ki... 

Kamil Təbib: 
Bezdik bu zamanın fitnə-felindən, 
Çıxmadı başımız bir əməlindən. 
Alıb bu möhnətin, dərdin əlindən, 
Tale üzümüzə güləydi kaş ki... 

Rəsul Murovdağlı: 
Dağlar  eyləyəydi  bizə  nazını, 
Küsmüş  göstərəydi lalə  qızını. 
Ədalət  coşdurub   telli  saznı. 
Bir  vüsal  havası  çalaydı  kaş ki... 

Kamil Təbib: 
Əyilməzdik, dərd önündə çökmüşük, 
Yorğun gözümüzü yola dikmişik. 
Onun həsrətindən nələr çəkmişik, 
Dağlar halımızı biləydi kaş ki... 

Rəsul Murovdağlı: 
Rəsul  itməyəydi  ömrün  qışında, 
Tanrı  səsin  duya  bu  gənc  yaşında. 
Doğma Kəlbəcərdə  bulaq  başında, 
Kamilnən  xəyala  dalaydı  kaş  ki. 

Kamil Təbib: 
Dönmüşük vətənsiz bir vətəndaşa, 
Kamili kim görür deyir döz, yaşa. 
Doğma Kəlbəcərdə verib baş-başa, 
Hamı sevincini böləydi kaş ki. 

              ANA  YURDA 

APAR XƏYALLARIMI 
 

Şair  dostum Kamil Təbibə ünvanlı 
 
Təbib  dostum, təbibi  ol  könlümün, 
Sağalt  məni  bir  hikmətli  sözünlə. 
Ağrın alım  yu  ürəkdə dərdimi, 
Ana  yurdsuz  qəm  sellənən  gözünlə. 
 
Qərib  olduq  gözüm  qaldı  ağlara, 
Həsrət  qaldım  o  sevincli   çağlara. 
Ya  mehman  et   xəyalımı   dağlara, 
Ya da  yandır  Vətən  boyda  közünlə. 
 
Dözümüm  yox, da  Rəsulu  dərd  əyib 
Fələk  əzib, ələyindən  ələyib... 
Vətən  qoxan  sətirlərə  bələyib, 
Apar  məni  Kəlbəcərə  özünlə. 

DÖZÜMMÜ QALIB 

              Kamil  Təbibdən   Rəsul Murovdağlıya 

Dərdim çoxdur, Murovdağlı qardaşım! 
Səbrim tükənibdir, dözümmü qalıb? 
Ana yurda can-can dedim, nə fayda, 
Qaradır yanında, üzümmü qalıb? 

Zirvələrdən perik düşüb,köçmüşəm, 
Qəhərdə qovrulub, qəmdə bişmişəm. 
Həsrətin əlindən heydən düşmüşəm, 
Getməyə taqətim, dizimmi qalıb? 

Kamiləm,bu dərdi çəkək, yaşıyaq, 
Yaşı leysan kimi tökək, yaşıyaq. 
Yola gözümüzü dikək, yaşıyaq, 
Geriyə dönməyə izimmi qalıb? 

         ƏSİR  QALIBDI 
                                 Seyyid  Süleymana 
Kağız  yanır  qabağımda  ahımdan, 
Yazammıram,  əlim  əsir  qalıbdı. 
Qurban  olub  ömrüm-günüm  dağlara, 
Şux  qamətim, belim  əsir  qalıbdı. 
 
Al  qələmi  yaz  nəsihət, həm  öyüd, 
Vətən  boyda  hicranıma  bir  beyit. 
Qərib  olduq, qaçqın  olduq, ay  Seyid, 
Söz  kəsilib dilim  əsir  qalıbdı. 
 
Vətən  yanır, dağlar  baxır, çöl  yatır, 
Ömür  keçir, saç  ağarır, tel  yatır. 
Gözlərimdə  dərya, dəniz, göl  yatır, 
Damcılayır, selim  əsir  qalıbdı. 
 
Gəncliyimi  yandırmışam  alovda, 
Arzularım  batdı  qarda, qırovda. 
Vətənin  qoxusun  vermir  Murov da, 
Meh  əsdirmir, yelim  əsir  qalıbdı. 
 
Qalmıyıbdı  daha  şöhrət, nə də  şan, 
Rəsul  olmur  nə  çağlıyan, nə  daşan. 
Kölgələrdi  Kəlbəcərsiz  dolaşan, 
Mərd  oğullu  elim  əsir  qalıbdı. 
 

2016 

AĞLADI 

 
Rəsul Murovdağlıya 

    
Götürüb qələmi yazmaq istədim, 
Əllərim titrədi, gözüm ağladı. 
Danışmaq istədim, dinmək istədim, 
Dilim topuq vurdu, sözüm ağladı. 
 
Gəldi göz önümə  o ötən çağlar, 
Səfalı yaylaqlar, meyvəli bağlar. 
Min dərdin dərmanı bumbuz bulaqlar, 
Taqətim kəsildi, dizim ağladı. 
 
Vətən boyda dərdi çəkməyir ürək, 
İntizar qalmışam yoxdur bir kömək. 
Uca Yaradandan istədim dilək, 
Yanağım qızardı, üzüm ağladı. 
 
Açdım vərəq-vərəq keçən illəri, 
Ömrü oraq kimi biçən illəri, 
Vətənsiz, didərgin keçən illəri, 
Yadıma saldıqca izim ağladı. 
 
Seyyidəm verirəm sizlərə xəbər, 
Yarım Yardımlıdır, yarım Kəlbəcər. 
Mən də sizin kimi çəkdim dərdi-sər, 
Qalmadı canımda dözüm, ağladı. 

AXI 

 
Məhəmməd Nərimanoğluna 

 
Mənim soykökümün qərib şairi, 
Vətənsiz ürəyim üzüldü axı. 
Arzum daşa döndü, daş daşı yedi,  
Dağlar sinəm üstə düzüldü axı. 
 
Əl atdım çatmadı, əl nalə çəkdi, 
Hay saldım yetmədi, dil nalə çəkdi, 
Ayım ilə döndü, il nalə çəkdi, 
Ümidlər gözümdən süzüldü axı. 
 
Gündüzüm zülmətdi, ağırdı gecəm, 
Şükür dayaq olur Rəsula Gəncəm. 
Uşaq xəyallarım, böyük düşüncəm 
Yağı  tapdağında əzildi axı. 

2016 

RƏSUL 

 
Rəsul Murovdağlıya 

 
Kəlbəcərdən uzaq düşən günümdən 
Nə çaya yovuşdum, nə dağa, Rəsul! 
Göz götürüb baxmamışam illərdir 
Nə bağçaya, Vallah, nə bağa, Rəsul! 
 
Yollar gedə Kəlbəcərə, görəsən, 
Kəklikotun daş üstündə sərəsən. 
Yal başında teli yelə verəsən, 
Baxmazsan nə bala, nə yağa, Rəsul! 
 
Tərtər, Tutqu soyudarmı sinəmi, 
Qarğadılar düşək belə günəmi? 
Məhəmmədi tərpətdin ki,dinəmi? 
Olardım mən qurban o çağa, Rəsul! 
 

Bakı,  
28 mart 2016-cı il. 

QURBAN OLUM 
          Şikar Sarıoğluna 

Vətən  adlı  dərman əsir, 
Gərəyinə  qurban olum. 
Yurd  eşqiylə aşıb daşan, 
Ürəyinə  qurban olum. 

Eyləmisən dərdini cəm, 
Gözlərini  alıbdi  nəm, 
Ələyirsən ələm-ələm, 
Ələyinə  qurban  olum. 

Qış  gəlib  ömrün yazına, 
Hicran  yazılıb yazına. 
Kəlbəcər  adlı  arzuna, 
Diləyinə  qurban olub. 

Gecə-gündüz  ləlimisən, 
Öz  könlünə  şələmisən? 
Qəlbinə  dərd  bələmisən, 
Bələyinə  qurban olum. 

Murovdağlı  oldu  talan, 
Yaşayaram  desəm yalan. 
Gücünü  dostluqdan  alan, 
Biləyinə  qurban olum. 



 Hicran əsiriyəm DƏRD QALASINDA 

 179 

 
QURBAN OLUM 

                                              Rəsul Murovdağlıya 
 

Şan-şan bağrın, Murovdağlı, 
Pətəyinə qurban olum! 
Yurd niskilli ürəyinin, 
Göynəyinə qurban olum! 
 
Bir cavansan istedadlı, 
Şeirlərin duzlu-dadlı. 
Çiynindəki  “İlham” adlı 
Mələyinə qurban olum! 
 
Mehman oldum söz bağına, 
Heyran qaldım növrağına. 
Xudam kimi dayağına- 
Dirəyinə qurban olum! 
 
Qismət olsun o dağ, o daş, 
Sür ömrünü yavaş-yavaş. 
Göy-göyərti, pendir, lavaş, 
Dürməyinə qurban olum! 
 
Sən Şikara candan şirin, 
Ürəyimdə yerin dərin. 
Dara düşdün, yandır birin, 
“Lələyinə”qurban olum! 

AY ETİBAR 

Etibar Şeydaya 
 

Həsrət, hicran  sıxdı  məni, 
Uralandım, ay  Etibar. 
Fələk də  duymur  səsimi, 
Qaralandım, ay  Etibar. 
 
Könlümə  həsrət  bürünüb, 
Közərən  çırağım  sönüb. 
Vərəqlərdə  qəmə  dönüb, 
Sıralandım, ay  Etibar. 
 
Qürbət  yurdun acı qəmi, 
Saçlarıma  saldı   dəni. 
Vətən  dərdi  yıxdı  məni, 
Yaralandım, ay  Etibar. 
 
Murovdağlı  düşdü  dərdə, 
Zarıncıdı   yad  ellərdə. 
Param  qaldı  Kəlbəcərdə. 
Paralandım, ay  Etibar. 

MUROVDAĞLI 

                      Rəsul Murovdağlıya 
 
Körpəlikdən o dağlardan, 
Aralandım, Murovdağlı. 
Illərdir ki, şor torpaqda, 
Şoralandım, Murovdağlı. 
 
Uşağıydım mən bir tikə, 
İndi oldum  “əkə-bükə”. 
Həsrət, hicran çəkə-çəkə, 
İriləndim,  Murovdağlı. 
 
Çox çəkmişəm qəm-qəhəri, 
Qurumayıb alın təri. 
Orda- burda bir təhəri, 
Girələndim,  Murovdağli. 
 
Etibaram ha yanmışam, 
Əzilməkdən usanmışam. 
Goz yaşıyla islanmışam, 
Qurulandım,  Murovdağlı. 

27.08.2015 

YAZAQ 
  Asif  Taliboğluna 

Şair dostum, al  əlinə  qələmi, 
Vərəq  götür, o dağlardan  gəl  yazaq. 
Bir  daşıyaq  xəyalları  Murova, 
Ana  yurda   bir  eyləyək  əl, yazaq. 

Yoxlayaq, tarixin  qanlı  yaddaşın, 
Ana  yurdun  hər  qayasın , hər  daşın. 
Yığsaydılar, qaçqın  elin  göz  yaşın, 
Yuyardı  dünyanı   acı  sel, yazaq. 

Taleyimiz, qismətimiz   zəhərdi, 
Bu  ayrılıq  ölümdən də  betərdi. 
Vətən   dərdi  könlümüzdə  cücərdi, 
Qürbət  yurdda  bükülübdü  bel, yazaq. 

Sevincimiz  könlümüzdən  itəndə, 
Heç  olmadı  hayımıza  yetən  də.. 
Qaçqın  olduq, qərib  olduq  Vətəndə, 
Kəlbəcərsiz   ağlar  qalıb  el, yazaq. 

Rəsul   dözmür, yox  etibar  yaşa  da, 
Bahar  çağı  ömür  döndü  qışa  da. 
Ümid  yoxdu  ürək  məni  yaşada, 

       Yaman  vaxtsız  ağarıbdı tel, yazaq. 

NƏ  YAZIM  İNDİ 

Rəsul Murovdağlıya 
Xəyalıymış, yalanıymış, yoxuymuş, 
Daha o dağlardan nə yazım indi? 
Gördüyümüz elə  bil ki, yuxuymuş, 
Ötən o çağlardan nə yazım indi? 
 
Seyr etmirəm çəmənini, çölünü, 
Taladılar, sovurdular külünü, 
Düşmən dərir çiçəyini- gülünü, 
Viranə  bağlardan nə yazım indi? 
 
Canım yanar, ah çəkərəm dərindən, 
Yaman  nigaranam Kəlbəcərimdən, 
Obasız boş qalan yurd yerlərimdən. 
Sönmüş ocaqlardan nə yazım indi? 
 
Yay gələndə qucağına köçərdik, 
Biçənəkdən lalə, nərgiz biçərdik, 
Diz çökərdik, düz gözündən içərdik, 
Şərbət bulaqlardan nə yazım indi? 
 
Asifəm, həsrətəm ana dağlara, 
Könlüm istər uçub qona dağlara, 
Həsrət-həsrət, yana-yana dağlara, 
Baxıb uzaqlardan nə yazım indi? 
 



 Rəsul  MUROVDAĞLI  
 

 
184 

                
            QARDAŞ 
                            Taleh  Cəfəroğluna 
 
Məcnun, Kərəm  yorulmadı  yolunda, 
Məhəbbət  əzəldən əzəldi, qardaş. 
Dərdiylə  yarışsan, yarış  usanma, 
Sevginin  dərdi də  gözəldi, qardaş. 
 
Vallah çox aşiqin  canını  aldı, 
Yandırdı  kül  etdi, çöllərə  saldı. 
Hicranı  eşq  dolu  ürəkdə  xaldı. 
Vüsalı  dünyaya  bədəldi, qardaş. 
 
Guya  bar  verəndi, bəhərdi  dünya, 
Başdan  ta  ayağa  qəhərdi  dünya. 
Şirin  bir  sevdaya  zəhərdi  dünya. 
Rəsul  necə  desin  düzəldi, qardaş. 

BİR ÜRƏKSİZDƏ 

                 Taleh  müəllimin  cavabı 
 
İçimdə döyüşür bu sevgi dərdi, 
Yaşada bilmirəm göstərib üzdə. 
Sözlə deyiləsi deyil ki,  deyim.. 
Onu  yaşadıram şeirdə, sözdə.. 
 
İllərdi gözümdə  yaş  daşıyıram. 
Şələ gəzdirirəm, daş daşıyıram. 
Quruca  bədəni, boş  daşıyıram 
Ürəyim qalıbdı bir  ürəksizdə.. 
 
Dönəydi üzümə bir baxaydı kaş. 
Bu həsrət  aradan qalıxaydı  kaş 
Verdiyi vədinə  düz  çıxaydı kaş. 
Talehə deyəydi səbr  elə gözdə. 

İNDİ 
Mərdan  Dadaşlıdan 
Rəsul Murovdağlıya 

Dağlardan danışma, dağların dağı, 
Gör necə çəkilib sinəmə indi. 
Bir yol "uf" demərəm dağlardan ötrü, 
Min yerdən doğranam, sınam ha indi. 

Kecir aylar, illər, açılmır düyün, 
Baxıb Vətən sarı sızlaram hər gün. 
Allahım, dözüm yox, üzgünəm, üzgün 
Məni bu dərd ilə sınama indi. 

Daşını öpməyə bircə yol gedəm, 
Gözümün önündə o yurddur hər dəm. 
O qədər dərd çəkdim özüm də dərdəm, 
Atama, anama, sonama indi. 

VƏRƏQLƏRƏ 

 
Şair dostum Mərdan  Dadaşlının  şerinə  cavab 

 
Ay  Mərdan  dindirdin  dərdimi  yenə, 
Töküldü  könlümdən  köz  vərəqlərə 
Puç  olmuş  arzular  süzüldü  getdi, 
Saldı  gözlərimdən  iz  vərəqlərə, 
 
Necə  yaşayıram  bilmirəm  hələm, 
Qarışdı  bir-birə  ahımla   naləm. 
Əlimdə qəm yeyir  yazdıqca   qələm, 
Yazır   ürəyimdən  söz  vərəqlərə. 
 
Qalar  Murovdağlı, qaldığı  kimi, 
Xam olmaz  xəyala  daldığı  kimi. 
Satqını, xaini  olduğu  kimi, 
Yazaq  çəkinməyək  düz,  vərəqlərə 

GÖRƏN 

 
Rostovda olduğum vaxt  Eyvaz Həsənovla sms-lə bir  

qarşılıqlı  yazışmamız  
                      
Rəsul: 
Qəlbim  qan  ağlayır, ay  Eyvaz  dayı, 
Səsim  ana  yurda  çatarmı  görən?! 
Ahım kaman  olsa, həsrətim də  ox, 
Məni  o  dağlara  atarmı  görən? 
 
Eyvaz Həsənov: 
Qulaq as  mən  deyim  ay  bacım oğlu, 
Məsləhət  qəlbinə  yatarmı  görən? 
Vətəndən  qar  yığıb  göndərsəm sənə, 
Yolda  əriməzmi  çatarmı  görən? 
 
Rəsul: 
Tərtər gözlərimdə  coşub, çağlayıb, 
Vətənsiz ürəyim  yara  bağlayıb. 
Desəm ki, ay  dağlar  halım  qalmayıb, 
Əl  atıb  qolumdan  tutarmı  görən? 

Eyvaz  Həsənov: 
Vətən  anamızdı, biz  balasıyıq, 
Düşməndən  qisası  tez  alasıyıq. 
Qucağında  olub  köz, yanasıyıq, 
Ana  balasını  atarmı  görən? 
 
 Rəsul: 
Həsrət  mənim  ilə  yanbayanadı, 
Sən Allah   toxunma  yaram  qanadı. 
Şair, düz  buyurdun, Vətən anadı, 
Övlad da  ananı   satarmı   görən? 
 
Eyvaz  Həsənov: 
Dədələr  dərdinə  şərik  olmusan, 
Gecə  ağlamısan, gündüz  dolmusan. 
Tərtərtək  coşmusan, çox  yuxalmısan, 
Dostlar  qolumuzdan  tutarmı  görən? 
 
Rəsul:  
Qəlbi  şan-şan  olub gözü  ağların, 
Həsrətin  çəkirəm  gözəl  çağların. 
Bu  biçarə  ömrüm ana  dağların, 
Gedib  qucağında  yatarmı  görən? 

Eyvaz  Həsənov: 
Vətən  qəribsəyib  axtarır  elin, 
Rəngi  saralıbdı  çiçəyin, gülün. 
Dağların  qoynunda  şeyda  bülbülün, 
Şən  səsi  bir  daha  batarmı  görən? 

Rəsul: 
Rəsulam, beş  metir  ağa   bürünsəm, 
İlan kimi  ayağına  sürünsəm. 
Bu  son  nəfəsimdi, ağlayıb  desəm, 
Məni  torpağına  qatarmı  görən? 

Eyvaz  Həsənov: 
  Kövrəltdin  Eyvazı, ay  bacım  oğlu, 

   Tapılmaz  heç  sənə  tay  bacım oğlu. 
Şeirlə  göndərdin  pay  bacım oğlu, 

   Sənin  bu  zəhmətin  batarmı  görən? 

DEYƏRSƏNMİ 

  
       
Südabə  İrəvanlı: 
Məndən salam vəfasıza, 
Deyərsənmi, Murovdağlı? 
Daş ürəkli insafsıza, 
Deyərsənmi, Murovdağlı? 
 
Rəsul Murovdağlı: 
Ara   uzaq,  çatmır  əlim, 
Deyəmmirəm,   İrəvanlı. 
Mat  qalmışam,  laldı  dilim. 
Deyəmmirəm,  İrəvanlı  
 
Südabə  İrəvanlı: 
Sevən qəlbi talanan var, 
Sənsiz oda qalanan var, 
Leyli kimi dolanan var, 
Deyərsənmi, Murovdağlı.? 

Rəsul Murovdağlı: 
Bu  eşqi say  şirin  yalan, 
Leyli  kimi  nə  gəz, dolan. 
Sənin  deyil  sənin  olan, 
Deyəmmirəm,  İrəvanlı. 
 
Südabə  İrəvanlı: 
Qürbət eldən, elə dönüb, 
Boynu bükük gülə dönüb. 
Məcnun deyə külə dönüb, 
Deyərsənmi, Murovdağlı.? 
 
Rəsul Murovdağlı: 
Heç  axtarma  daha  onu, 
Görünməyir  yaxşı  sonu. 
Sel  apardı  o  Məcnunu, 
Deyəmmirəm,  İrəvanlı. 
 
Südabə  İrəvanlı: 
Dərd veribsən dəstə-dəstə, 
Dağ çəkibsən dağın üstə. 
Sən loğmansan, o da xəstə, 
Deyərsənmi ,Murovdağlı.? 

Rəsul Murovdağlı: 
Verim  bir  dost  məsləhəti, 
Yoxa  say  bu  məhəbbəti, 
İnciyərsən  deyə, qəti, 
Deyəmmirəm, İrəvanlı. 
 
Südabə  İrəvanlı: 
Bir qəmidi, bir hicrandı, 
Vallah indi yarıcandı. 
Can üstədi, dön amandı, 
Deyərsənmi, Murovdağlı.? 
 
Rəsul Murovdağlı: 
Ömrün  atar  yayı, yazı, 
Ağlar  qalar  şirin  nazı. 
Ümid  verim  mən  ən  azı, 
Deyəmmirəm, İrəvanlı.  
 
Südabə  İrəvanlı: 
Sonan göldən uçub gedir, 
Qəmdən badə içib gedir, 
O dünyanı seçib, gedir, 
Deyərsənmi, Murovdağlı.? 

Rəsul Murovdağlı: 
Dünya  gözəl, yaşa  sən də, 
Meyl  eyləmə  qışa  sən də, 
Döndər  qəlbi  daşa  sən də, 
Deyəmmirəm,  İrəvanlı. 
 
Südabə  İrəvanlı: 
Südabəyəm, həsrət barım, 
Qırılıbdı son gümanım. 
Ölüm, ona qurban olum 
Deyərsənmi, Murovdağlı.? 
 
Rəsul Murovdağlı: 
 Bal dadlıdı sətiriniz, 
Çox   əzizdi   xətiriniz. 
Rəsul  eşqə  şahidiniz, 
Deyəmmirəm,  İrəvanlı. 

   RƏSUL 
   Rəsul Murovdağlıya 

Hər təzə şeirinin məcnunuyam mən, 
Düşüb sorağına gəzirəm, Rəsul! 
Günlər qatarlaşıb  döndü həftəyə, 
Görmürəm dərdlərə dözürəm, Rəsul! 

Hər şeirin könlümə söyləyir layla! 
Fəxr elə Tanrının verdiyi payla!  
Qoşma dünyasının Ustadlarıyla, 
Şeirini cərgəyə düzürəm, Rəsul! 

Sən yaz, mən oxuyub, sevinim, qardaş! 
Sevinc çələngini geyinim,qardaş! 
Hərdən də xırdaca deyinim, qardaş, 
Dinməsəm ürəyim üzürəm, Rəsul! 

DOST 
Azad  Qocaya cavab 

 
Gəzmə  məni, qəm  yükünnən  əyilən, 
Belimi  taparsan  ay  dəyərli  dost. 
Yanarsan, deyərsən  çox  cavanıydı, 
İlimi  taparsan,  ay  dəyərli  dost. 
 
Dağlarda  dumanı, çəni  ağladan, 
Saçıma  səpilmiş  dəni  ağladan. 
Mənə  ağı  deyib, məni  ağladan, 
Dilimi  taparsan,  ay  dəyərli  dost. 
 
Taleyim  qaralan  qaş  olsa,  nə var, 
Dönüb  arzularım  daş  olsa,  nə  var. 
Vallah  yanağımda  yaş  olsa  nə  var, 
Selimi  taparsan,  ay  dəyərli  dost. 
 
Hərdən  xəyallarım  ümid  gətirdi, 
Fələk  sevincimi   sona  yetirdi. 
Qürbət  yurd  ömrümü yedi,  bitirdi, 
Ölümü  taparsan,  ay  dəyərli  dost. 
 
Rəsul  unutmadı  Vətənə  andı, 
Yaşayır  desələr  bil ki,  yalandı, 
Ruhum da  yurdumtək  alışdı, yandı, 
Külümü  taparsan,  ay  dəyərli  dost. 

TÜRK  OGLU 

 
Türkiyəli şair  dostum  Abdullah  

Tanriyildiza   
 
Əslim, soyum  yer  üzünə  bəllidi, 
Türk oğluyam, Türk vüqarım var mənim. 
Cuşa gəlsəm kəsə bilməz yolumu, 
Boran mənim, şaxta mənim, qar mənim, 
Türk oğluyam, Türk vüqarım var mənim. 
 
Düşmənimə  yaman acı  üzüm  var, 
Əyilməyən, bükülməyən  dizim  var, 
Tarixlərdə  silinməyən  izim  var, 
Qürurum var, ifixarım var mənim.  
Türk oğluyam, Türk vüqarım var mənim. 
 
Murovdağlı, candan  elə  bağlıdı, 
Yalan  deməz  sözü  dilə  bağlıdı, 
Əzəl  gündən  adım  ilə  bağlıdı, 
Qolça qopuz, sədəfli saz, tar mənim, 
Türk oğluyam, Türk vüqarım var mənim. 

QARDAŞ 

Abdullah Tanrıyıldızdan  Rəsul  Murovdağlıya 

Canlara can olan usta şairim, 

Rəsul Murovdağlı, mərd cavan qardaş. 

Yara, yar olasan rəhmətdir dilin, 

Sən ləzzətsən, dadsan, mən yavan, qardaş. 

Çox gəlsin dünyaya, Rəsullar gelsin, 

Rəsul dəyərində nəsillər gəlsin, 

İnsanlıqda qiymət bilənlər gəlsin, 

Sən haqqa əl açsan, mən duan,qardaş. 

Abdullaham, dünya yoxlar bizləri, 

İmtahan  eyliyib  oxlar bizləri, 

Dostun məhəbbəti saxlar bizleri, 

Dost bir əmanətdir, bir güvən, qardaş. 

